ПРЕДЛОГ

ЗАКОН ЗА ГЕОЛОГИЈА*
ДЕЛ I    
ОПШТИ ОДРЕДБИ

Член 1

Предмет на законот

Со овој закон се уредуваат:

-    мерките и активностите за остварување на политиката за истражување на минералните суровини и  политиката за развој на геолошките истражувања 

-
видовите,условите и начинот на вршење геолошките истражувања и испитувањаза утврдување на квантитативните и квалитативните особини на дел од просторот предмет на геолошки истражувања и испитувања и геолошката база со податоци во согласност со начелото одржлив развој и заштита на животната средина. 
-
мерките и начинот кои се превземата при вршењето на геолошките истражувања и испитувања за заштита и санација на просторот предмет на геолошките  истражувања;

- односот на геолошките истражувања на еден урамнотежен начин со кој ќе се обезбеди економска,социјална и еколошка одржливост на овие активности и проекти;

-  сигурноста, предвидливоста и континиутетот на геолошките истражувања кои се во согласност со овој закон и

-  условите кои треба да ги исполнуваат вршителите на геолошките истражувања при вршењето на геолошките истражувања и надзорот.
Член 2

Супсидијарна примена

(1) На постапките утврдени со овој закон се применуваат Законот за концесии на добра од општ интерес, Законот за општа управна постапка, Законот за рударство, Закон за Геолошки завод и Законот за животната средина, доколку со овој закон поинаку не е уредено.

(2) На постапките на инспекциски надзор утврдени со овој закон се применува Законот за инспекциски надзор и Законот за државна инспекција за енергетика рударство и минерални суровини, доколку со овој закон не е поинаку уредено.

 *Со овој закон се врши усогласување со Регулативата (ЕУ) 2024/1252 НА Европскиот парламент и на Советот од 11 април 2024 година за воспоставување рамка за обезбедување на сигурно и одржливо снабдување со критични суровини и изменување на Регулативите (ЕУ) бр. 168/2013, (ЕУ) 2018/858, (ЕУ) 2018/1724 и (ЕУ) 2019/1020 

Член 3

Дефиниции

Одделни изрази употребени во овој закон го имаат следново значење:

1. Геолошки истражувања се збир на методи и техники на терен со кои се добиват информации за геолошката градба на одреден простор од Земјата;
2. Научни геолошки истражувања се геолошки истражувања и испитувања кои се вршат за постигнување на нови научни достигнувања во различни области на геологијата;

3. Проспекциски геолошки истражувања се геолошки истражувања со кои се оценува потенцијалноста на поголем простор од Земјата, наменети за усмерување на истражувањата и пронаоѓање на минерални суровини;

4. Основните геолошки истражувањасе геолошки истражувања сокои се добиват основни податоци за геолошката градба на просторот на Земјата; 

5. Детални геолошки истражувања се геолошки истражувања и испитувања со кои се добиваат целосни податоци за квантитетот и квалитетот на минералните суровини на определен простор на Земјата; 

6. Геолошки истражувања во рударството, се геолошки истражувања и испитувања со кои подетално се испитува рудното наоѓалиште по квалитет и квантитет и се врши насочување на производството во рудниците, се прекатегоризираат рудните резерви на минералните суровини  во концесискиот простор и за усмерување на понатамошните истражувања за проширување на концесиите за експлоатација и продолжување на векот за експлоатацијата;

7. Геолошки истражувања при изградба на објекти (хидротехнички објекти, линиски инфраструктурни и енергетски објекти), се геолошки истражувања и испитувања за дефинирање на геолошката градба, тектониката, хидрогеолошките и геотехничките карактеристики на определен простор на Земјата;

8. Геолошки истражни работи се: геофизички мерења, отворени профили, опробувања,  раскопи, усеци, засеци, поткопи, структурни, истражни, геотехнички  и хидрогеолошки дупнатини, бунари и др,  кои се изведуваат со цел за пронаоѓање и истражување на ресурси и резерви на минерални суровини и се детектира литологијата на теренот, тектониката, хидрогеологијта и сл. 

9. Геолошка документација е документацијата врз основ на која се вршат и во која се прикажуват и анализират извршените геолошки истражувања и испитувања и добиените резултати од: научните геолошки истражувања, проспекциските геолошки истражувања, основните геолошки истражувања, деталните геолошки истражувања, геолошките истражувања за градби, хидротехнички и линиски инфраструктурни и енергетски објекти  геохемиски истражувања на седименти, земјишта и карпи;
10. Геохемиските истражувања на седименти, земјишта и карпи се вршат за согледување на квалитетот на почвата за соодветно нејзино планирање и рационално искористување како и со цел идентификација на концентрации на хемиски елементи и загадувачи.

11. Геолошки истражувач е физичко лице со овластување за изработка на геолошка документација, изведување и надзор на геолошки истражувања;
12. Вршител на геолошки истражувања е правно лице кое поседува лиценца за изработка на геолошка документација, изведување и надзор на геолошки истражувања;
13. Минерални суровини се сите органски и неоргански минерални материи кои се наоѓаат во цврста, течна или гасовита состојба во земјата; 
14. Наоѓалиште е простор каде минералните суровини се јавуваат во таква форма, со таков квалитет и во таква количина за која е докажана техничката изводливост, економската исплатливост и еколошката прифатливост на нивната експлоатација а согласно постоечките правилници за пресметка на резерви.

15. Минералните ресурси се дел од минерални суровини, утврдени со соодветни методи и процедури на геолошки истражувања во одредена област - наоѓалиште, кои се јавуваат во таква форма, количина и квалитет што постојат рационални изгледи за нивнa техничка и економска експлоатација, но која не е докажана во моментот на известувањето, и истите се утврдена со европските стандарди и извештаи за ресурси.  Според степенот на геолошки истражувања, цврстите минерални ресурси се делат (класифицираат) на: претпоставени, посочени и измерени според Паневропскиот кодекс за известување за резултатите од истражувањето за минерални ресурси и резерви (PERC).

16. Резерви на минерални суровини се утврдени количини на одделна минерална суровина од наоѓалиштето утврдена со соодветна геолошка документациjа (елаборатот за извршените детални геолошки истражувања или со европските стандарди и извештаи за резерви на минерални суровини); 
17. Рекултивирање е процес на повторно враќање на земјиштето во корисна состојба, деградирано со извршените геолошки истражувања;  
18. Подземни води се водите коишто се наоѓаат под површината на земјата во средините заситени со вода и се во директен контакт со површината или со потслоевите на земјата; 
19. Минерални води се води со степен на минерализација поголема од 0,1 грам на литар; 
20. Извор е природно истекување на подземна вода (обична или минерална) на површината на земјата; 
21. Режим на подземни води е процес на измена на квалитетот и квантитетот на подземните води (проток, ниво на подземните води, брзина, температура, вискозитет, хемиски, радиолошки, микробиолошки и гасен состав), под дејство на природните и антропогените фактори по време и простор; 
22. Термоминерални води се подземни води кои се одликуваат со зголемена температура и минерализација, а која е поголема од 20 0 C и минерализација; 
23. Простор за геолошки истражувања е дел од просторот на земјата, дефиниран со координати по површината, со неограничено простирање во длабочина ограничен со природни или вештачки линии и неограничен во длабочина; 
24. Загадување на животната средина е емисија на штетни материи во воздухот, водата или почвата, којашто може да биде штетна за квалитетот на животната средина, животот и здравјето на луѓето или емисија од којашто може да произлезе штета за имотот или која го нарушува или влијае врз биолошката и пределската разновидност и врз другите пропишани начини на користење на животната средина; 
25. Оператор е концесионер или носител на одобрение за градба кој врши геолошки истражувања на определен простор за период за кој му е доделена концесијата или издадено одобрението за градба.
26. Рудник е ограничено подрачје на земјиште, на површината  на земјата или под неа, каде што се експлоатира минерална суровина со употреба на машини, опрема, рударска инфраструктура потребна за вршење рударски работи, одлагалишта и хидројaловишта;

27. Одговороно лице е лице кое е одговорно за управување и вршење на геолошки истражувања; 

28. Геолошка структура за складирање на јаглеводороди е посебна форма на геолошка структура која е порозна или пак претставува фрактура во карпа која е ограничена со непропустливи слоеви.

29. Македонски  Рударско-Геолошки Информативен Систем - МакРГИС, е дигитален систем за апликации, сервисирање и управување со минералните суровини, база на податоци креиран на различни подлоги наменети за областа на геологија, рударството и  експлоатација на минерални суровини, кој се состои од збирка рударски-геолошки податоци, записи и разни апликации за подготовка и поднесување на пријави и обрасци предвидени со овој и друг закон и истиот овозможува  поедноставно ракување и доставување на податоците и полесен преглед на постоечките податоци 
30. Е-концесии е електронски систем за е-аукција преку кој на транспарентен дигитален начин се спроведуваат постапките за доделување на концесии согласно овој закон.
31. Концесија е акт со кој државата, преку концедентот, доделува право на геолошко истражување или експлоатација на минерални суровини на определен простор, за определено време, под услови утврдени со закон.
32. Одржлиово геолошко истражување е процес кој обезбедува добивање на геолошки иснформации со минимално негативно влијание врз животната средина, рационално користење на природните ресурси  и интегрирање на социјални и етички аспекти во согласност со пронципите на одржлив развој.
33. Карта на потенцијални наоѓалишта е карта што ги означува областите кои најверојатно содржат минерални појави на дадена суровина 
34. Виша сила се околности кои ја спречуваат или значително ја отежнуваат реализацијата на некоја обврска, а често имаат важни последици во областа на договорното право во овој случај се однесува на: природни катастрофи (земјотреси, поплави, пожари, вулкански ерупции), војни, терористички напади и пандемии.
Член 4
Видови на минерални суровини

(1)Минерални суровини се сите необновливи и обновливи природни ресурси во државна сопственост. Минералните суровини се добра од општ интерес, сопственост на Република Северна Македонија, без оглед на сопственоста на земјиштето на кое се наоѓаат.

(2)Минералните суровини според видот можат да бидат: 

-
енергетски минерални суровини и тоа: сите видови на фосилни јаглени, јаглероди во цврста, течна и гасовита состојба, радиоактивни елементи (уран и ториум), сите видови на битуминозни и масни шкрилци, и други гасови кои се наоѓаат во земјата, , 

-
металични минерални суровини и тоа: железо, манган, никел, хром, олово, цинк, бакар, волфрам, калај, платина, молибден, антимон, талиум, арсен, жива, сребро, злато и други видови на метали кои можат да се појават при експлоатација, 

-
техногени минерални суровини и тоа: минерални суровини кои настануваат во процесот на преработка на енергетските или металичните минерални суровини, вклучувајќи го и јаловинскиот отпад кој настанува при експлоатација и преработка на архитектонско - украсен камен, 

-
неметалични минерални суровини и тоа: варовник - калцит, варовник-доломит, кварц, кварцит, кварцен песок, дијабаз, фелдспат, лискун, дистен, дијатомејска земја, талк, опалска бреча, гредежно-технички камен – (мермер, гранит, габро, базалт и др), графит, перлит, туф, гипс, лапорец, сулфур, барит, магнезит, флуорит, андезит, гнајс, азбест, сите видови на глини и други, 

-
архитектонско - украсен камен: мермер, гранит, габро, травертин, оникс, базалт, сијанит, бреча и други, 

-
минерални, термоминерални, термални води и минерални води и гас CO2 и 

-
геотермалните суровини кои претставуваат збир на обновливи геолошки ресурси, ги вклучуваат подземните води и топлината на карпестите маси од кои може да се извлече топлинска енергија. Геотермалните ресурси вклучуваат: субгеотермални ресурси со температура на водата и топлина на карпеста маса до 30°C, ресурси со ниска енталпија од кои е можно да се извлече топлинска енергија на температури од 30°C - 100°C и ресурси со средна енталпија од кои се можно е да се извлече топлинска енергија на температури од 100°C и висока енталпија ресурси од кои е можно да се извлече топлинска енергија на температури над 200°C;

-
песок и чакал кои не се наоѓаат на коритата и бреговите на површинските водни тела (водотеци, езера и акумулации) глина и собирниот кварц и

-скапоцени камења: дијамант, рубин, сафир, корунд и смарагдот и сите видови на полускапоцени камења, како и сите ретки минерали кои имаат колекционерска и и музејска вредност.
Член 5

Минерални суровини од јавен интерес 

(1) Јавен интерес е истражувањето и експлоатацијата на енергетски минерални суровини, техногени минерални суровини, термоминерални, термални води и геотермалните ресурси на целата територија на Република Северна Македонија и стратешки и критични минерални суровини.
(2) Стратешките и критичните минерални суровини ги определува Владата на Република Северна Македонија (во натамошниот текст: Владата), на предлог на органот на државната управа надлежен за работите од областа на  енергетиката, рударството и минералните суровини.

(3) Од јавен интерес е вршењето на детални геолошки истражувања на енергетските минерални и геотермалните суровини и кога минералната суровина е од стратешко значење, неопходна за реализација на проекти од јавен интерес утврден со Законот за рударство.

Член 6

Минерални суровини од стратешко значење
Минерални суровини кои согласно прописите од областа на рударството се дефинирани како стратешки и критични минерални суровини, а нивните наоѓалишта се наоѓаат во области каде што нивната експлоатација би можела да го забрза нивниот економски и социјален развој, намалување на транспортните трошоци поради нивното користење и за стабилизирање на пазарот за такви минерални суровини или производи зависни од нив, истражувањето и експлоатацијата на таквите минерални суровини во областите каде што се наоѓаат таквите минерални суровини се смета дека се од јавен интерес според овој закон. и кога експлоатацијата на минералната суровина е од стратешко значење, неопходна за реализација на проекти од јавен интерес утврден со друг закон. 
Член 7

Стратегија за геолошки истражувања, одржливо искористување и експлоатација на минерални суровини  

(1)  За остварување на целите и насоките за усогласено вршење на геолошките истражувања, министерот кој раководи со органот на државната управа надлежен за вршење на работите од областа на енергетиката, рударството и минералните суровини изготвува плански документ- Стратегијата за геолошки истражувања, одржливо искористување и експлоатација на минерални суровини.
(2) За остварување на целите и насоките за усогласено вршење на геолошките истражувања, експлоатацијата и одржливото искористување на минералните суровини, Владата на предлог на министерот кој раководи со органот на државната управа надлежен за вршење на работите од областа на енергетиката, рударството и минералните суровини донесува Стратегија за геолошки истражувања, одржливо искористување и експлоатација на минералните суровини (во натамошниот текст: Стратегијата) за период од 20 години. Стратегијата се ревидира односно дополнува најмалку  на секој 5 години.
(3) Со Стратегијата се планира просторот, се определува обемот и начинот на реализација на научните, проспекциските, основните и деталните геолошки истражувања, потребни за: одржливо искористување и експлоатација на минерални суровини,  просторно планирање, утврдување на квантитативните и квалитативните параметри на определен простор од земјата, планнирање на почвата и за решавање на конкретни водостопански проблематики, инфрастуруктурни и линисики и енергетски објекти од битно значење за развојот на стопанството на Република Северна Македонија.

член 8

Македонски  Рудрско-Геолошко Информативен Систем – МакРГИС

(1)За дигитално сервисирање и управување со минералните суровини се основа Македонски  Рударско-Геолошко Информативен Систем, како база на податоци наменети за областа на геологија, рударството и  експлоатација на минерални суровини.

(2 Македонски  Рударско-Геолошко Информативен Систем го востановува,води и одржува министерството надлежно за вршење на работите од областа на енергетиката, рударството и минералните суровини.

(3) Податоците од Македонски Рударско-Геолошко Информативен Систем, кои имаат статус на информации од јавен карактер според законот со кој се уредуваат информациите од јавен карактер, се чуваат како јавна книга и се објавуваат на веб страната на Министерството за енергетиката, рударството и минералните суровини на начин што ќе бидат слободно достапни. Единствениот матичен број на граѓанин, даночен број и постојана и привремена адреса на физичко лице не се информации од јавен карактер.

(4) Податоците кои во согласност со законот за заштита на личните податоци се сметаат за лични податоци се собираат заради идентификување на постоечки и поранешни носители на рударски и геолошки права и се чуваат трајно.

(5) Директниот онлајн пристап и користењето на податоците од базата на податоци за геологија и рударството, кои не се сметаат за информации од јавен карактер, се ставаат на располагање на службениците во Министерството за енергетиката, рударството и минералните суровини, поради економичност и забрзување на постапките за доделување на концесии на минерални суровини, надзор над спроведувањето на одредбите од овој закон и постапување во случај на повреди, кои се овластени да раководат и одлучуваат за работи од областа на рударството, како и на  надлежните рударски инспектори. 
(6) Формата, содржината и начинот на водење на Македонски  Рударско-Геолошко Информативен Систем ги пропишува министерот кој раководи со органот на државната управа надлежен за работите од областа на енергетиката, рударството и минералните суровини.

ДЕЛ II

ГЕОЛОШКИ ИСТРАЖУВАЊА

Глава 1 Општи одредби

Член 9
Геолошки истражувања

(1) Геолошки истражувања и испитувања се вршат заради запознавање на развојот, составот и градбата на земјината кора, прогнозирање, пронаоѓање и утврдување на наоѓалишта на минерални суровини и оцена на економските ефекти од нивното користење, утврдување на геолошките, хидрогеолошките и геотехничките особини на тлото за потребите на изградба на рудници, изградба на објекти во постоечките рудници, изградба на инфраструктурни објекти, објекти за просторно планирање, за зачувување на геодиверзитетот и локалитети од геолошко значење, уредување на просторот и заштита и унапредување на животната средина.
(2) Податоците добиени од геолошките истражувања од ставот (1) на овој член се сметаат за геолошки податоци.

Глава 2
ВИДОВИ НА  ГЕОЛОШКИ ИСТРАЖУВАЊА
Член 10
Видови
Геолошките истражувања се делат на: научни, проспекциски, основни, детални геолошки истражувања, геолошки истражувања во рударството, и геохемиски истражувања на седименти, земјишта и карпи.
Поглавје 1

Научни геолошки истражувања 
Член 11
Научни геолошки истражувања

(1) Научните геолошки истражувања можат да се вршат на просторот на целата територија на Република Северна. Македонија, а ги вршат физички лица од геолошките научни области со цел за студиски усовршувања и правни лица од областа на геолошките науки за потребите за реализација на научни проекти.

(2) Научните геолошки истражувања се вршат во времетраење од: 

· пет години за физички лица и 

· десет години за правни лица од областа на геолошките науки. 

(3) За вршење на научни геолошки истражувања лицата од ставот (1) на овој член поднесуваат барање за добивање на согласност до Геолошкиот завод на Република Северна Македонија (во натамошниот текст: Геолошкиот завод).

(4) Доколку барањето од ставот (3) на овој член го поднесува физичко лице истото кон барањето доставува: 

· потврда од високо образовната научна институција дека барателот ја има пријавено темата за истражување, 

· наслов на темата одобрена за студиски усовршувања со образложение на истата, 

· простор предвиден за научни геолошки истражувања определен со координати на геолошка карта во мерка 1:100.000 или 1:200.000 и 

· период на времетраењето на истражувањето. 

(5) Доколку барањето од ставот (3) на овој член го поднесува правно лице од областа на геолошките науки истото кон барањето доставува: 

· образложение на барањето и темата, 

· простор предвиден за научни геолошки истражувања определен со координати на геолошка карта во мерка 1:100.000 или 1:200.000 и 

· период на времетраењето на истражувањето. 

· лица и вклучени институции кои ќе учествуваат во истражувањата.

(6) Формата и содржината на барањето од ставот (3) на овој член ги пропишува министерот кој раководи со органот на државната управа надлежен за работите од областа на енергетиката, рударството и минералните суровини
(7) Доколку се оцени дека се исполнети условите за издавање на согласноста од ставот (3) на овој член, согласност се издава во рок од 15 дена од денот на поднесувањето на барањето.

(8) По завршувањето на научните геолошки истражувања од ставот (1) на овој член физичкото лице кое ги вршело истражувањата е должно во рок од една година до Геолошкиот завод да достави еден оригинален примерок од научниот труд (магистерска работа, докторска дисертација и слично).

(9) По завршувањето на научните геолошки истражувања од ставот (1) на овој член правното лице кое ги вршело истражувањата е должно во рок од една година до Геолошкиот завод да достави еден оригинален примерок од студијата/научниот труд изработен врз основа на извршените научни геолошки истражувања.

(10)  Барањето од став (3) и документите од ставовите (4) и (5) на овој член, можат да бидат поднесени и во електронска форма со употреба на средство за електронска идентификација преку Националниот портал за електронски услуги или преку посредник за административни услуги за електронски пат, согласно прописите од областа на електронското управување и електронските услуги и од областа на електронските документи, електронската идентификација и доверливите услуги

Поглавје 2
ПРОСПЕКЦИСКИ ГЕОЛОШКИ ИСТРАЖУВАЊА

Член 12
Проспекциски геолошки истражувања

(1) Проспекциски геолошки истражувања се вршат со цел определување на потенцијални простори за вршење на детални геолошки истражувања.

(2) Проспекциски геолошки истражувања може да се вршат на цела територија на Република Северна Македонија, освен на простори за кои се води постапка по иницијатива за доделување на концесии за детални геолошки истражувања,  на простори каде се води постапка и се издадени дозволи за детални геолошки истражувања, на веќе доделени простори под концесии за вршење на детални геолошки истражувања, истражени простори и концесии за експлоатација на минерални суровини

(3) Проспекциските геолошки истражувања ги врши Геолошкиот завод со ревидиран проект за вршење на проспекциси геолошки истражувања преку Годишна програма која на предлог на Геолошкиот завод ја донесува Владата на Република Северна Македонија ( во натамошниот текст:Владата).

(4) Проспекциските геолошки истражувања се вршат и со концесија за проспекциски геолошки истражувања која ја доделува Владата како концедент, врз основа на јавен повик со електронска аукција под услови и на начин утврден со овој закон и Законот за концесии на добра од општ интерес.

(5) Концесија за проспекциски геолошки истражувања може да добие секое правно лице, вклучувајќи ги и странските правни лица со подружница запишана во Централниот регистар на Република Северна Македонија, а кои ги исполнуваат условите пропишани со овој и друг закон.

(6) Просторот на кој се доделува концесијата за вршење на проспекциски геолошки истражувања изнесува максимум до 5.000 км2.

(7) Концесијата за проспекциски геолошки истражувања се доделува на период до четири години, без можност за продолжување.

(8) Постапката за доделување на концесија за проспекциски геолошки истражувања започнува со поднесување на иницијатива до органот на државната управа надлежен за вршење на работите од областа на енергетиката, рударството и минералните суровини, која може да ја достави секое правно лице, вклучувајки ги и странските правни лица со подружница запишана во Централниот регистар на Република Северна Македонија.

(9) Кон иницијативата од ставот (8) на овој член се приложува: 

· образложение и основни податоци за подносителот на иницијативата, 

· период на кој се бара доделување на концесијата и 

· простор на кој би се вршеле проспекциските геолошки истражувања, вцртан на топографска карта во размер 1:200.000 со нанесени координати или во соодветен размер.

(10) Органот на државната управа надлежен за вршење на работите од областа на геологијата и рударство  и во рок од осум дена, сметано од денот на приемот на иницијативата од ставот (8) на овој член со решение ќе ја одбие истата, ако барателот не ја приложи документацијата од ставот (9) на овој член.

(11) По разгледување на иницијативата од ставот (8) на овој член, во рок од 15 дена органот на државната управа надлежен за вршење на работите од областа на геологија и рударство до концедентот доставува образложен предлог и одлука за започнување на постапка за доделување на концесија за вршење на проспекциски геолошки истражувања.

(12) По разгледување на образложениот предлог од ставот (12) на овој член Владата донесува одлука за започнување на постапка за доделување на концесија за вршење на проспекциски геолошки истражувања и решение за формирање на Комисија за спроведување на постапката за доделување на проспекциски геолошки истражувања.
(13) По донесување на одлуката од ставот  (12) на овој член постапката за доделување на концесија за проспекциски геолошки истражувања се спроведува со јавен повик со електронска аукција согласно со Законот за концесии на добра од општ интерес.

(14) Јавниот повик од ставот (13) на овој член се објавува во “Службен весник на Република Северна Македонија“, во еден дневен весник кој се издава на македонски јазик, во еден дневен весник кој се издава на јазикот што го зборуваат најмалку 20% од граѓаните кои зборуваат службен јазик различен од македонскиот јазик, како и на системот е-концесии на Министерството за енергетика, рударство и минерални суриовини.

(15) Секое домашно или странско правно лице има право да се регистрира на системот е-концесии на Министерството за енергетика, рударство и минерални суриовини. Со регистрацијата се добива лозинка со која се пристапува во системот е-концесии на Министерството за енергетика, рударство и минерални суриовини. Тендерската документација може да се преземе електронски по регистрација на системот.

(16) Во постапката за доделување на концесија за проспекциски геолошки истражувања Комисијата врши целосна евалуација на способноста на понудувачите и на првично доставените понуди.

(17) Способноста на понудувачите од ставот (16) на овој член, пред сé, се докажува со следниве документи: 

· документ за регистрирана дејност, 

· изјава на понудувачот дека во последните пет години не му била изречена правосилна пресуда за учество во злосторничка организација, корупција, измама или перење пари, 

· потврда дека не е отворена постапка за стечај од надлежен орган, 

· потврда дека не е отворена постапка за ликвидација од надлежен орган, 

· потврда дека со правосилна пресуда не му е изречена прекршочна санкција забрана за вршење на професија, дејност или должност, односно привремена забрана за вршење на одделна дејност, 

· документ за човечки и технички ресурси за квалитетно извршување на проспекциски геолошки истражувања;

· потврда за платени даноци и придонеси, 

· потврда дека со правосилна пресуда не му е изречена казна за кривично дело и 

· позитивни финансиски извештаи, најмалку за последната година, Информација за економска-финансиска состојба, најмалку за последната година. Доколку правното лице е регистрирано во период пократок од овој, финансиските извештаи се доставуваат за периодот од регистрацијата. 

(18) Документите од ставот (17) на овој член детално ќе бидат образложени во тендерската документација.

(19) Врз основа на извршената евалуација Комисијата електронски ги известува сите понудувачи кои поднеле прифатливи понуди да учествуваат на електронска аукција како завршна фаза пред доделување на концесија за проспекциски геолошки истражувања.

(20) Почетната цена и основа за наддавање во електронската аукција е највисокиот понуден концесиски надоместокот од страна на понудувачите кои поднеле прифатливи понуди во спроведената постапка за доделување на концесија за проспекциски геолошки истражувања.

(21) Електронска аукција е повторлив процес на позитивно наддавање кој се реализира по првична целосна евалуација на понудите во кој подобните понудувачи имаат можност, исклучиво со користење на електронски средства, да ги ревидираат дадените цени, така што рангирањето се врши автоматски со помош на електронски средства.

(22) На подносителите на понудите, кои се комплетни во јавното отворање од јавниот повик, Комисијата им доставува покана за учество на електронската аукција за доделување на концесија за проспекциски геолошки истражувања, а на подносителите на понудите кои не доставиле комплетна документација им доставува електроноско известување дека нема да учествуваат на електронската аукција.

(23) Електронската аукција ќе се одржи доколку по објавата се пријавил и само еден учесник кој ги исполнува условите дадени во јавниот повик и тендерската документација и неговата понуда ќе се смета за највисока понуда на електронската аукција.

(24) Електронската аукција започнува со објавување на почетната цена и се спроведува по пат на наддавање од страна на учесниците. За успешно спроведена постапка на јавно наддавање е потребно да има најмалку една понуда. Јавното наддавање не може да трае пократко од 15 минути.

(25) Висината на минималниот чекор на зголемување на вредноста на концесија за проспекциски геолошки истражувања изнесува најмалку десет % од почетната цена.

(26) Електронската аукција се смета за завршена во моментот на истекот на времето определено во објавата, при што доколку во истекот на последните три минути од определеното време за траење на јавното наддавање од страна на учесниците е дадена понуда, крајниот рок за завршување на јавното наддавање се продолжува за уште три минути, а ќе заврши кога за период од следните три минути нема нова дадена понуда.

(27) Електронската аукција продолжува неограничено се додека во временски интервал од три минути има нова понуда.

(28) За најповолен понудувач се смета учесникот на јавното наддавање кој понудил последна цена и која претставува највисока цена за доделување на концесија за проспекциски геолошки истражувања.

(29) Комисијата по завршувањето на јавната аукција во рок од 20 дена, изготвува записник за спроведеното јавно наддавање, кој е составен дел од писмениот извештајот за евалуација со предлог за избор на најповолна понуда. Извештајот се доставува преку органот на државната управа надлежен за вршење на работите од областа на геологија и рударство до концедентот.
(30) Органот на државната управа надлежен за вршење на работите од областа на геологија и рударство управува и оперира со електронскиот систем за електронска аукција за доделување на концесија за проспекциски геолошки истражувања.

(31) По спроведувањето на постапката од ставовите (14), (15), (16), (17), (18), (19), (20), (21), (22), (23), (24), (25), (26), (27), (28), (29) и (30) на овој член за изборот за најповолен понудувач, Владата во рок од 30 дена од денот на добивањето на извештајот од став (30) на овој член, донесува одлуката за доделување на концесија за проспекциски геолошки истражувања.

(32)   Владата донесува одлука за одбивање за доделување на концесијата за вршење на проспекциски геолошки истражувања во случај кога:
- јавниот интерес исклучува вршење на проспекциски геолошки истражувања на минералната суровина на локацијата на бараниот простор за концесија;

- доколку концесионерот не ги подмирил јавните давачки; 

(33) Одлуката од ставот (31) на овој член содржи податоци за: 

· правното лице на кое му е доделена концесијата за проспекциски геолошки истражувања, 

· целите и начинот на вршењето на проспекциските геолошки истражувања на минерални суровини, 

· просторот за вршење на проспекциски геолошки истражувања, 

· период на кој се доделува концесијата, 

· рок за уплата на понудениот износ во постапката за доделувањето на концесијата, 

· рокот за поднесување на елаборат за извршените проспекциски геолошки истражувања до органот на државната управа надлежен за работите од областа на геолошките истражувања и 

· други услови определени со закон. 

(34) Одлуката за доделување на концесија за проспекциски геолошки истражувања се објавува во “Службен весник на Република Северна Македонија“.

(35) Органот на државната управа надлежен за работите од областа на геологијата и рударството за одлуката од ставот (31) и (32) на овој член во рок од 15 дена го известува најповолниот понудувач и подносителот.

(36)  Иницијативата од став (8) и документите од ставот (9) на овој член можат да бидат поднесени и во електронска форма со употреба на средство за електронска идентификација преку Националниот портал за електронски услуги, согласно прописите од областа на електронското управување и електронските услуги и од областа на електронските документи, електронската идентификација и доверливите услуги.

(37)  Формата и содржината на иницијативата од ставот (9) на овој член ги пропишува министерот кој раководи со органот на државната управа надлежен за вршење на работите од областа на геологија и рударство.

Член 13
       Почетна цена за доделување на концесија за проспекциски геолошки истражувања
(1) Почетната цена на јавниот повик за доделување на концесијата за проспекциски геолошки истражувања, е определена во Тарифник за утврдување на висината на надоместоците за издавање на дозволи и концесии за вршење на проспекциски геолошки истражувања и детални геолошки истражувања  
(2) Тарифникот од став (1) на овој член го пропишува министерот кој раководи со сорганот на државната управа надлежен за работите од областа на енергетиката, рударството и минералните суровини, согласно прописите од областа на геологијата.
Член 14
Договор за концесија за проспекциски геолошки истражувања

(1) Врз основа на одлуката за доделување на концесијата за проспекциски геолошки истражувања, концедентот и концесионерот склучуваат договор за концесија за проспекциски геолошки истражувања.
(2) Договорот за концесија за проспекциски геолошки истражувања во име на концедентот го склучува министерот кој раководи со сорганот на државната управа надлежен за работите од областа на енергетиката, рударството и минералните суровини во рок од 15 дена, сметано од денот на влегувањето во сила на одлуката за доделување на концесија.

(3) Договорот за концесија за проспекциски геолошки истражувања содржи одредби утврдени согласно со прописите од областа на концесии на добра од општ интерес.
Член 15
Обврски на имателот на концесијата за проспекциски геолошки истражувања

(1) Имателот на концесија за проспекциски геолошки истражувања при вршењето на истите е должен: 

· во рок од 120 дена од денот на склучувањето на договорот за концесија за проспекциски геолошки истражувања  до органот на државната управа надлежен за работите од областа на геолошките истражувања да достави ревидиран проект за вршење на проспекциските геолошки истражувања. 
· работите да ги изведува согласно со проектот за вршење на проспекциски геолошки истражувања, стандардите и техничките нормативи со кои е регулирано изведувањето на такви работи, 

· до органот на државната управа надлежен за работите од областа на енергетиката, рударството и минералните суровини на секој шест месеци да доставува извештај за извршените проспекциски геолошки истражувања со нумерички податоци согласно со динамиката утврдена во проектот за вршење на проспекциски геолошки истражувања. 

· во рок од 120 дена по истекот на концесијата за проспекциски геолошки истражувања до органот на државната управа надлежен за работите од областа на енергетиката, рударството и минералните суровини и до Геолошкиот завод да достави ревидиран елаборат од извршените проспекциски геолошки истражувања, со резулатати од проспекциските истражувања, а во кој во целост ќе бидат прикажани применетите методи на истражување, локациите на земените примероци, анализи од примероците, утврдените локалитети за детални геолошки истражувања и слично. 

(2) Имателот на концесијата при вршењето на проспекциските геолошки истражувања на терен е должен да има: 

· проект за вршење на проспекциски геолошки истражувања, 
· книга за водење на евиденција за извршените проспекциски геолошки истражувања и 

· акт за назначување на одговорно лице кое поседува овластување за изведување на работите при вршење на проспекциски геолошки истражувања издаден од страна на концесионерот. 
(3) Формата, содржината и начинот на водењето на книгата од ставот (2) алинеја 2 на овој член ги пропишува министерот кој раководи со органот на државната управа надлежен за работите од областа на енергетиката, рударството и минералните суровини.
Член 16
Едностран раскин на договорот за концесија за проспекциски геолошки истражувања

(1) Концедентот еднострано ќе го раскине договорот за концесија за проспекциски геолошки истражувања доколку концесионерот: 

· не започне со вршење на проспекциските геолошки истражувања во рок од 30 дена сметано од денот на доставувањето на проектот за вршење на проспекциски геолошки истражувања до органот на државната управа надлежен за вршење на работите од областа на геологија и рударство, 

· прекине со вршење на проспекциските геолошки истражувања подолго од шест месеци, 

· не го достави извештајот од членот 15 став (1) алинеја 3 од овој закон и 

· не ги врши истражните работи предвидени со проектот за вршење на проспекциски геолошки истражувања.
· по добивање на извештај од извршени инспекциски надзори спроведени од инспекциските органи, Управата за јавни приходи и врз основа на проверки на состојби во Централниот регистар на Република Северна Македонија се утврдени нерегуларности.

(2) Органот на државната управа надлежен за работите од областа на енергетиката, рударството и минералните суровини по утврдувањето на основите за раскинување на договорот за концесија од став (1) на овој член во рок од 15 дена доставува до Владата образложен предлог.

(3) Владата во рок од 15 дена од денот на доставениот предлог од став (2) на овој член донесува одлука за едностран раскин на договорот за концесија за проспекциски геолошки истражувања.

(4) Одлуката за едностран раскин на договорот за концесија за проспекциски геолошки истражувања се објавува во “Службен весник на Република Северна Македонија“.

(5) Врз основа на одлуката од ставот (3) на овој член органот на државната управа надлежен за работите од областа на енергетиката, рударството и минералните суровини во рок од 15 дена го известува концесионерот за еднострано раскинување на договорот за концесија.
Член 17 
Сопственост на резултати од проспекциски геолошки истражувања

(1) Резултатите добиени со вршење на проспекциските геолошки истражувања дадени во елаборатот за извршените проспекциски геолошки истражувања а кој ги има извршено Геолошкиот завод  преку Годишна програма се сопственост на Република Северна Македонија. 

(2) Резултатите добиени со вршење на проспекциските геолошки истражувања дадени во елаборатот за извршените проспекциски геолошки истражувања се сопственост на концесионерот.

(3) Резултатите од извршените проспекциски геолошки истражувања не може да се пренесат во сопственост на друго лице.

(4) Доколку имателот на резултатите од извршените проспекциски геолошки истражувања дадени во елаборатот за извршените проспекциски геолошки истражувања во рок од 30 дена, сметано од денот на истекот на концесијата за проспекциски геолошки истражувања, не поднесе барање за доделување на концесија за вршење на деталните геолошки истражувања истите преминуваат во сопственост на Република Северна Македонија.
(5) Доколку имателот на резултатите од извршените проспекциски геолошки истражувања не добие концесија за детални геолошки истражувања истите преминуваат во сопственост на Република Северна Македонија
(6) Доколку имателот на резултатите од извршените проспекциски геолошки истражувања дадени во елаборатот за извршените проспекциски геолошки истражувања се стекне со концесија за вршење на деталните геолошки истражувања,  по поднесувањето на барањето од ставот (4) на овој член, резултатите од останатата површина од 97,5% добиени со вршење на проспекциските геолошки истражувања дадени во елаборатот за извршените проспекциски геолошки истражувања преминуваат во сопственост на Република Северна Македонија.

Поглавје 3
ОСНОВНИ ГЕОЛОШКИ ИСТРАЖУВАЊА

Член 18
Цел на основни геолошки истражувања

(1) Основните геолошки истражувања се дејност од јавен интерес и нив ги врши и реализира Геолошкиот завод согласно Законот за Геолошкиот завод на Република Северна Македонија.

(2) Со основните геолошки истражувања се обезбедуваат основни геолошки податоци, подлоги кои се користат за планирање на истражувањата на определен простор за заштита на животната средина и просторно планирање,  изнаоѓање на минерални суровини, водоснабдување, за хидротехнички, инфраструктурни и енергетски објекти и градби.

Член 19
Реализација на основни геолошки истражувања

(1) Основните геолошки истражувања се планираат, организаираат и реализираат врз основа на Национална програма за геолошки истражувања и Годишна програма за геолошки истражувања.

(2) Националната програма за геолошки истражувања, ја донесува Владата на предлог на Геолошкиот завод за период од десет години.

(3) Националната програма за геолошки истражувања се ревидира на секои пет години.

(4) Националната програма за геолошки истражувања содржи мерки за:

- мапирање на минерали во соодветен размер;

- геохемиски кампањи, вклучително и за утврдување на хемискиот состав на почвите, седиментите или карпите;

- геонаучни истражувања, како што се геофизички истражувања;

- обработка на податоците собрани преку општо истражување, вклучително и преку развивање на предвидливи мапи;

- преработка на постоечките податоци од геонаучното истражување за да се провери за неидентификувани појави на минерали кои содржат критични суровини и носители на минерали на критичните суровини.

       (5) Кога геолошките услови се такви што, со висок степен на сигурност, ќе се идентификуваат јазли на критични суровини или нивните носители на минерали преку мерките наведени во став (4) на овој член, Националната програма за геолошки истражувања може да се содржи научни докази за тој ефект. Таквите докази ќе се ажурираат, во контекст на ревидирањето на Националната програма за геолошки истражувања, за да се одразат какви било промени во листата на критични суровини.

       (6) Мерките утврдени во Националната програма за геолошки истражувања се реализират преку Годишна програма за основните геолошки истражувања, која на предлог на Геолошкиот завод ја донесува Владата.

(7) Годишната програмa за основните геолошки истражувања ги опфаќа целите, видот и обемот на геолошките истражни работи, условите и динамиката на нивното спроведување, како и потребните финансиски, материјално-технички средства и човечки ресурси за нејзино спроведување.

(8) Годишната програма за основните геолошки истражувања може да опфати и други геолошки истражувања, доколку нивното извршување е неопходно заради проценка на ризикот и отстранување на последиците од геолошките опасности (одрони, свлечишта, поплави, земјотреси и сл.), како и применети геолошки истражувања на минерални суровини и други геолошки ресурси-критични минерални суровини, доколку спроведувањето на таквите истражувања е од интерес за Република Северна Македонија.
(9) Годишната програма за основни геолошки истражувања се реализира со средства од Буџет на Република Северна Македонија.
(10) За реализираната годишна програма за основните геолошки истражувања Геолошкиот завод до Владата доставува Годишен извештај најдоцна до 31 март во тековната за претходната година.

(11) Годишниот извештај содржи стручен и фискален дел т.е спецификација на предвидени и реализирани средства.

Член 20
Резултати од извршените основни геолошки истражувања

Резултатите од извршените основни геолошки истражувања како и нивна анализа се прикажуваат во:

· елаборат за основни геолошки истражувања; 

· геолошки карти со толкувачи на истите и 

· студија за основни геолошки истражувања.
Поглавје 3
ДЕТАЛНИ ГЕОЛОШКИ ИСТРАЖУВАЊА

Член 21
Детални геолошки истражувања

(1) Детални геолошки истражувања се вршат на простор на кој се утврдува постоење на една и повеќе минерални суровини заради добивање на податоци за положбата, обликот, постанокот, квалитетот на наоѓалиштето, резервите, ресурсите и условите и можностите за нивно користење, просторот на кој ќе се градат одредени инвестициони објекти заради утврдување на геотехничките, хидрогеолошките и други особини на тлото, за прекатегоризација на рудните резерви, санација и рекултивациа на теренот и проширување на концесиите за вршење на детални геолошки истражувања и експлоатација на минерални суровини, како и заради реинјектирање на водите во подземјето.

(2) За песок и чакал кои не се наоѓаат на коритата и бреговите на површинските водни тела (водотеци, езера и акумулации) глина и собирниот кварц не се вршат детални геолошки истражувања само во случај кога барателот на концесијата е сопственик на земјиштето на кое се наоѓаат истите.
Член 22
Право за вршење на детални геолошки истражувања

(1) Право за вршење на детални геолошки истражувања за минерални суровини се стекнува со концесија за вршење на детални геолошки истражувања.
(2) Правото за вршење на детални геолошки истражувања во постапка за проширување на концесиите за експлоатација на минерални суровини се стекнува со дозвола за вршење на детални геолошки истражувања.

Член 23
Концесија за детални геолошки истражувања

(1) Концесија за детални геолошки истражувања на минерални суровини доделува Владата како  концедент.

(2) Право за добивање на концесија за детални геолошки истражувања има секое правно лице, вклучувајќи ги и странските правни лица со подружница запишана во Централниот регистар на Република Северна. Македонија, а кои ги исполнуваат условите пропишани со овој и друг закон.
(3) Концесија за детални геолошки истражувања на минерални суровини не може да добие за период од пет години, правно лице, вклучувајќи ги и странските правни лица со подружница запишана во Централниот регистар на Република Северна Македонија, на кое претходно му била одземена концесија за детални геолошки истражувања или експлоатација на минерални суровини и ако правното лице кое претходно учествувало во јавен повик за доделување на концесија за вршење на проспекциски геолошки истражувања, детални геолошки истражувања или експлоатација на минерални суровини не го платил понудениот надоместок, како и правно лице кое е поврзано со тоа правно лице, сметано од денот на влегување во сила на одлуката за одземање на концесија за детални геолошки истражувања или експлоатација на минерални суровини, односно денот на утврдувањето на обврската за плаќање на понудениот надоместок. Како поврзани се сметаат случаите кога правните лица се во меѓусебни блиски врски и си остваруват меѓусебна контрола на начин и под услови утврдени со Законот за банки.

(4) Концесија за детални геолошки истражувања се доделува врз основа на јавен повик со електронска аукција под услови и на начин утврден со овој закон и Законот за концесии на добра од општ интерес.

(5) За минералните суровини од членот 4 став (2) алинеја 1 од овој закон Владата дава претходна согласност дали постапката може да започне или неможе да започне, по однос на поднесеното барање и иницијатива  за доделување на концесија за детални геолошки истражувања. 
(6) Имателот на концесија за проспекциски геолошки истражувања  може да поднесе барање за доделување на концесија за детални геолошки истражувања на повеќе локации на вкупна површина која не надминува 2,5% од вкупната површина на доделената концесија за проспекциски геолошки истражувања.

(7) Барањето од ставот (6) на овој член концесионерот може да го поднесе откако ќе се изврши стручна оцена (ревизија) на елаборатот за извршените проспекциски геолошки истражувања.
(8) Во случај кога барањето за добивање на концесија за детални геолошки истражувања го поднесуваат сопствениците на резултатите од извршените проспекциски геолошки истражувања кои се јавните претпријатија, јавните установи, трговските друштва основани од Република Северна Македонија и друштвата врз кои државата има директно или индиректно влијание преку сопственоста над нив, односно ако поседува поголем дел од капиталот на друштвото, има мнозинство гласови на акционерите/содружниците и доколку именува повеќе од половина од членовите на управниот или надзорниот одбор, односно органите на управување на друштвото и другите правни лица кои вршат јавни овластувања во делот на вршењето на јавните овластувања, концесијата за детални геолошки истражувања им се доделува врз основа на барање, без спроведување на постапка за доделување на концесија по пат на јавен повик, а по постапка утврдена со членот  27 од овој закон.
(9)  Во случај кога барањето за добивање концесија за детални геолошки истражувања го поднесува сопственикот на резултатите од извршените проспекциски геолошки истражувања, кон барањето се доставува:
-образложение и основни податоци за подносителот на барањето,
-предложен период на кој би се доделила концесијата,
- простор на кој би се вршеле деталните геолошки истражувања вцртан на топографска карта во мерка сразмерна на просторот со нанесени координати утврден согласно со проспекциски геолошки истражувања,

- елаборат од извршените проспекциски геолошки истражувања за состојбата со резервите на минералните суровини заедно со извршена стручна оцена (ревизија) и
- спецификација и предмер пресметка на предвидените детални геолошки истражувања на локалитетот. 
(10) Формата и содржината на образецот за спецификација и предмер пресметка на предвидените детални геолошки истражувања, како и начинот на пресметка на висината на предвидените средства за вршење на деталните геолошки истражувања од ставот (9) алинеја 5 на овој член ги пропишува министерот, кој раководи со органот на државната управа надлежен за вршење на работите од областа на енергетиката, рударството и минералните суровини.  
Член 24
Простор за вршење на детални геолошки истражувања

(1) Со концесијата за детални геолошки истражувања, концедентот на концесионерот му отстапува простор за вршење на детални геолошки истражувања, дефиниран со координати нанесени на топографската карта во мерка 1:25.000, 1:50.000 или 1:100.000 односно во мерка сразмерна на просторот за кој е поднесена иницијативата.
(2) Просторот на кој се доделува концесијата за детални геолошки истражувања зависи од видот на минералната суровина, и тоа до: 

· 30 km2 за енергетски минерални суровини,
· 30 km2  за геотермалните суровини, 
· 30 km2 за металични минерални суровини, 

· пет km2 за техногени минерални суровини, 

· два km2 за неметалични минерални суровини, 

· три km2 за архитектонско-украсен камен и 

· два km2 за минерални, термоминерални, термални води и минерални води и гас CO2 . 

(3) Детални геолошки истражувања на минерални суровини не можат да се вршат на простори кои се наоѓаат во населени места, јавни патишта, водостопански објекти, коритата и бреговите на површинските водни тела (водотеци, езера и акумулации), воени објекти, споменици на културата и заштитени подрачја на природата, како и на други простори на кои се наоѓаат објекти од јавен интерес.

(4) По исклучок од ставот (3) на овој член детални геолошки истражувања на минералните суровини можат да се вршат и на просторите од ставот (3) на овој член, по претходна согласност на органите на државната управа надлежни за работите од соодветната област, и од единицата, односно единиците на локалната самоуправа на чија територија е поднесена иницијативата
(5) Концесијата за детални геолошки истражувања, се доделува на земјиште кое е во сопственост на Република Северна Македонија, како и на земјиште кое е во сопственост на други правни и физички лица.

(6) Пред започнувањето со вршење на детални геолошки истражувања на минералните суровини од членот 4 став (2) овој закон за земјиштето кое се наоѓа на просторот на кој е доделена концесија за детални геолошки истражувања, а на кое со проектот се предвидуваат детални геолошки истражувања, за земјиштето кое е во сопственост на правни или физички лица е потребно добивање на согласност заради спроведување на активностите на деталните геолошки истражувања.

(7) Во случај кога се работи за земјиште сопственост на Република Северна Македонија без утврдено право на користење, закуп или плодоуживање не е потребно добивање на согласност заради спроведување на активностите на деталните геолошки истражувања.

(8) Концесионерот кој ќе врши детални геолошки истражувања е должен да изврши обештетување на дотогашниот закупец, концесионер или плодоуживател на земјоделското земјиште или пасиште, како и на правното и физичкото лице сопственик на земјиштето.

(9) Согласноста од ставот (6) на овој член се потврдува со давање писмена изјава пред нотар и истата не може да биде повлечена пред истекот на концесијата, односно со доставување на договор за регулирање на меѓусебните односи меѓу физичкото или правното лице и концесионерот.

(10) Согласноста од ставот (6) на овој член и писмената изјава, односно договорот од ставот (9) на овој член се доставува до органот на државната управа надлежен за работите од областа на геологијата и рударството, а геологијата и рударството пред започнување на деталните геолошки истражувања.

(11) Со не доставувањето на согласноста од ставот (6) на овој член и писмената изјава, односно договорот од ставот (9) на овој член до органот на државната управа надлежен за работите од областа на геологијата и рударството пред започнување на деталните геолошки истражувања се смета дека не е започнато со вршење на деталните геолошки истражувања.

(12) Детални геолошки истражувања на техногени минерални суровини можат да се вршат и на простор на кој е доделена концесија за експлоатација, само доколку не се нарушува експлоатацијата на минерални суровини за кои е доделена концесија за експлоатација.

Член 25
Период на важност на концесијата за детални геолошки истражувања

Периодот за кој се доделува концесијата за детални геолошки истражувања зависи од видот на минералната суровина и изнесува до: 

· шест години за енергетски минерални суровини; 

· шест години за металични минерални суровини; 

· четири години за геотермалните суровини,
· три години за техногени минералните суровин; 

· две години за неметалични минерални суровини; 

· две години за архитектонско-украсен камен и 

· две години за минерални, термоминерални, термални води и минерални води и гас CO2. 

Член 26
 Инициjатива за доделување на концесија за детални геолошки истражувања

(1) Постапката за доделување концесија за детални геолошки истражувања започнува со поднесување на иницијатива до органот на државната управа надлежен за работите од областа на енергетиката, рударството и минералните суровини.

(2) Право да поднесе иницијатива за вршење на детални геолошки истражувања има секое правно лице, вклучувајќи ги и странските правни лица со подружница запишана во Централниот регистар на Република Северна. Македонија, при што е должно да приложи: 
· образложение и основни податоци за подносителот на иницијативата, 

· предложен период на кој би се доделила концесијата, 

· простор на кој би се вршеле деталните геолошки истражувања вцртан на топографскакарта во размер 1:25.000, 1:50.000 или 1:100.000 со нанесени координати, односно во мерка сразмерна на просторот за кој е поднесена иницијативата,
· студија за оцена на влијанието и режимот на подземните, минералните, термоминералните и термалните води во случај кога се работи за иницијатива за доделување на концесија за детални геолошки истражувања на подземни, минерални, термоминерални, термални води и минерални води и гас CO2. 

(3) Органот на државната управа надлежен за работите од областа на енергетиката, рударството и минералните суровини во рок од осум дена сметано од денот на приемот на иницијативата од став (2) и теренскиот увид од ставот (2) на овој член со решение ќе ја одбие истата, ако: 

· барателот не ја приложи документацијата од ставот (2) на овој член, 

· на просторот за кој е поднесена иницијатива за вршење на детални геолошки истражувања е веќе доделена дозвола за детални геолошки истражувања или концесија за детални геолошки истражувања или експлоатација на минерални суровини и
· на просторот за кој е поднесена иницијатива за вршење на детални геолошки истражувања се води постапка по поднесено барање за  дозвола за детални геолошки истражувања или постапка за доделување на концесија за експлоатациа;
· доколку со студијата за оцена на влијанието и режимот на подземните, минералните, термоминералните, термалните води и минералните води и гасот CO 2 се утврди дека има влијание на билансот и режимот на водите врз веќе доделени концесии за детални геолошки истражувања и експлоатација. 

· не постапи по забелешките од записникот од теренски увид од член 27 став (3).

(4) Студијата за оцена на влијанието и режимот на подземните, минералните, термоминералните, термалните води и минералните води и гасот CO2 од ставот (2) алинеја 4 на овој член особено содржи податоци за геолошката градба и хидрогеолошките карактеристики и параметри на водоносните средини.

(5) Против решението од ставот (3) на овој член во рок од 15 дена може да се поднесе жалба до Државната комисија за одлучување во управна постапка и постапка од работен однос во втор степен.

(6) Барањата од став (1), документите од став (2), како и жалбите од став (5) на овој член, можат да бидат поднесени и во електронска форма со употреба на средство за електронска идентификација преку Националниот портал за електронски услуги, согласно прописите од областа на електронското управување и електронските услуги и од областа на електронските документи, електронската идентификација и доверливите услуги.

(7) Право да поднесе барање за вршење на детални геолошки истражувања има и секој орган на државната управа  и имателот на резултатите од проспекциските геолошки истражувања за: 

· локалитети утврдени согласно со основни геолошки истражувања, 

· локалитети утврдени согласно со проспекциски геолошки истражувања, 

· локалитети за кои е одземена концесија за детални геолошки истражувања или експлоатација на минерални суровини и 

· локалитети за кои постапката за доделување на концесија за детални геолошки истражувања е поништена. 

(8) Во случаите од ставот (7) на овој член се применува одредбите  од член 23 став (8).  
(9) Формата и содржината на  иницијативата од ставот (1) на овој член ги пропишува министерот кој раководи со органот на државната управа надлежен за вршење на работите од областа на енергетиката, рударството и минералните суровини.
Член 27
Постапка за доделување на концесија за вршење на детални геолошки истражувања

(1) Доколку органот на државната управа надлежен за работите од областа на геолошките истражувања не ја одбие иницијативата односно  барањето од членот 26 став (7) од овој закон, во рок од 15 дена е должен да изврши увид на локалитетот за кој е поднесено иницијативата односно барањето за вршење на детални геолошки истражувања за што се составува записник.

(2) На увидот присуствува и овластен претставник на подносителот на иницијативата односно барањето, кој и го потпишува записникот од ставот (1) на овој член.
(3) По извршениот увид и по постапувањето на подносителот на иницијативата или барањето по дадените забелешки наведени во записникот од извршениот увид,  доколку ги има, во рок од 15 дена, органот на државната управа надлежен за работите од областа на енергетиката, рударството и минералните суровини по службена должност бара мислење од органите на државната управа надлежни за работите од областа на животната средина и просторното планирање, заштитата на културното наследство, транспортот и врските, шумарството и водостопанството, земјоделството, како и од другите органи на државната управа надлежни за работите од соодветната област.

(4) Покрај органите на државната управа од ставот (3) на овој член, органот на државната управа надлежен за работите од областа на геолошките истражувања по службена должност бара мислење и од единицата, односно единиците на локалната самоуправа на чија територија е поднесена иницијативата, односно барањето за вршење на детални геолошки истражувања, од аспект на нивните надлежности за просторно планирање.
(5) Органите од ставовите (3) и (4) на овој член се должни своето мислење да го дадат во рок од 30 дена, сметано од денот на приемот на барањето.

(6) Доколку органите на државната управа надлежни за работите од областа на животната средина и просторното планирање, заштитата на културното наследство, транспортот и врските, шумарството и водостопанството, земјоделството, како и од другите органи на државната управа надлежни за работите од соодветната област и надлежната општина  нема да дадат мислење во рокот определен во ставот (5) на овој член, органот на државната управа надлежен за работите од областа на енергетиката, рударството и минералните суровини во рок од десет дена, сметано од истекот на рокот утврден во ставот (5) на овој член е должен да ја информира Владата со предлог одлука за започнување на постапка.
(7) Во случај доколку се работи за добиено негативно мислење од субјектите од ставови (3) и (4) од овој член, органот надлежен за работите од областа на минералните суровини со решение ќе ја одбие иницијативата.

(8) Против решението за одбивање на иницијативата за вршење на детални геолошки истражувања од ставот (7) на овој член, незадоволната странка може да поведе управен спор.

(9) Во случајот од ставот (6) на овој член Владата ќе го задолжи органот на државаната управа надлежен за работите од соодветната област во рок од пет дена да достави соодветно мислење.

(10) Доколку и по истекот на рокот од ставот (9) на овој член не се достави соодветно мислење, се смета дека е дадено позитивно мислење по однос на доставеното барање за давање на мислење.

(11) Формата и содржината на записникот од став (2) на овој член ја пропишува министерот кој раководи со органот на државната управа надлежен за вршење на работите од областа на енергетиката, рударството и минералните суровини.
Член 28 
Одлука за започнување на постапка за доделување на концесија за детални геолошки истражувања

(1) По добивање на мислењата од членот 27 од овој закон, во рок од 30 дена органот на државната управа надлежен за работите од областа на енергетиката, рударството и минералните суровини до концедентот доставува образложен предлог и одлука за започнување на постапка за доделување на концесија за детални геолошки истражувања.

(2) По разгледување на образложениот предлог од ставот (1) на овој член, Владата донесува одлука за започнување на постапка за доделување на концесија за детални геолошки истражувања и решение за формирање на Комисија за спроведување на постапката за доделување на детални геолошки истражувања (во натамошниот текст: Комисијата).
(3) Постапката за доделување на концесија за детални геолошки истражувања се врши по пат на јавен повик преку електронски систем е-концесии, согласно со одредбите од овој закон и Законот за концесии на добра од општ интерес.

(4) Јавниот повик од ставот (3) на овој член се објавува во “Службен весник на Република Северна Македонија“, во еден дневен весник кој се издава на македонски јазик, во еден дневен весник кој се издава на јазикот што го зборуваат најмалку 20% од граѓаните кои зборуваат службен јазик различен од македонскиот јазик, како и на системот е-концесии на Министерството за енергетика, рударство и минерални суровини.

(5) Секое домашно или странско правно лице има право да се регистрира на системот е-концесии на Министерството за енергетика, рударство и минерални суровини. Со регистрацијата се добива лозинка со која се пристапува во системот е-концесии на Министерството за енергетика, рударство и минерални суровини. Тендерската документација може да се преземе електронски по регистрација на системот.

(6) Во постапката за доделување на концесија за детални геолошки истражувања Комисијата врши целосна евалуација на способноста на понудувачите и на првично доставените понуди.

(7) Способноста на понудувачите од ставот (6) на овој член, пред сé, се докажува со следниве документи: 

· документ за регистрирана дејност, 

· изјава на понудувачот дека во последните пет години не му била изречена правосилна пресуда за учество во злосторничка организација, корупција, измама или перење пари, 

· потврда дека не е отворена постапка за стечај од надлежен орган, 

· потврда дека не е отворена постапка за ликвидација од надлежен орган. 

· потврда дека со правосилна пресуда не му е изречена прекршочна санкција забрана за вршење на професија, дејност или должност, односно привремена забрана за вршење на одделна дејност, 

· документ за човечки и технички ресурси за квалитетно извршување на детални геолошки истражувања, 
· спецификација и предмер пресметка на предвидените работи за детални геолошки истражувања на локалитетот,
· потврда за платени даноци и придонеси, 

· потврда дека со правосилна пресуда не му е изречена казна за кривично дело и 

· позитивни финансиски извештаи, најмалку за последната година Информација за економска-финансиска состојба, најмалку за последната година, при што доколку правното лице е регистрирано во период пократок од овој, финансиските извештаи се доставуваат за периодот од регистрацијата. 

(8) Документите од ставот (7) на овој член детално ќе бидат образложени во тендерската документација.

(9) Врз основа на извршената евалуација Комисијата електронски ги известува сите понудувачи кои поднеле прифатливи понуди да учествуваат на електронска аукција како завршна фаза пред доделување на концесија за детални геолошки истражувања.

(10) Почетната цена и основа за наддавање во електронската аукција е највисокиот понуден концесиски надоместокот од страна на понудувачите кои поднеле прифатливи понуди во спроведената постапка за доделување на концесија за детални геолошки истражувања.

(11) Електронска аукција е повторлив процес на позитивно наддавање кој се реализира по првична целосна евалуација на понудите во кој подобните понудувачи имаат можност, исклучиво со користење на електронски средства, да ги ревидираат дадените цени, така што рангирањето се врши автоматски со помош на електронски средства.

(12) На подносителите на понудите, кои се комплетни во јавното отворање од јавниот повик, Комисијата им доставува покана за учество на електронската аукција за доделување на концесија за детални геолошки истражувања, а на подносителите на понудите кои не доставиле комплетна документација им доставува електроноско известување дека нема да учествуваат на електронската аукција.

(13) Електронската аукција ќе се одржи доколку по објавата се пријавил и само еден учесник кој ги исполнува условите дадени во јавниот повик и тендерската документација и неговата понуда ќе се смета за највисока понуда на електронската аукција.

(14) Електронската аукција започнува со објавување на почетната цена и се спроведува по пат на наддавање од страна на учесниците. За успешно спроведена постапка на јавно наддавање е потребно да има најмалку една понуда. Јавното наддавање не може да трае пократко од 15 минути.

(15) Висината на минималниот чекор на зголемување на вредноста по концесија за детални геолошки истражувања изнесува најмалку десет % од почетната цена.

(16) Електронската аукција се смета за завршена во моментот на истекот на времето определено во објавата, при што доколку во истекот на последните три минути од определеното време за траење на јавното наддавање од страна на учесниците е дадена понуда, крајниот рок за завршување на јавното наддавање се продолжува за уште три минути, а ќе заврши кога за период од следните три минути нема нова дадена понуда.

(17) Електронската аукција продолжува неограничено се додека во временски интервал од три минути има нова понуда.

(18) За најповолен понудувач се смета учесникот на јавното наддавање кој понудил последна цена и која претставува највисока цена за доделување на концесија за детални геолошки истражувања.

(19) Комисијата по завршувањето на јавната аукција изготвува записник во рок од 20 дена за спроведеното јавно наддавање, кој е составен дел од писмениот извештајот за евалуација со предлог за избор на најповолна понуда. Извештајот се доставува преку органот на државната управа надлежен за вршење на работите од областа на енергетиката, рударството и минералните суровини до концедентот.
(20) Органот на државната управа надлежен за работите од областа на минералните суровини управува и оперира со електронскиот систем за електронска аукција за доделување на концесија за детални геолошки истражувања.

(21) По спроведувањето на постапката од ставовите (9), (10), (11), (12), (13), (14), (15), (16), (17), (18), и (19) на овој член за изборот за најповолен понудувач, Владата во рок од 30 дена од денот на добивањето на извештајот од став (19) на овој член, донесува одлуката за доделување на концесија за детални геолошки истражувања.

(22) Владата донесува одлука за одбивање за доделување на концесијата за вршење на детални геолошки истражувања во случај кога:

- јавниот интерес исклучува вршење на детални геолошки истражувања на минералната суровина на локацијата на бараниот простор за концесија;

- доколку концесионерот не ги подмирил јавните давачки; 

(23) Одлуката за доделување на концесија за детални геолошки истражувања се објавува во “Службен весник на Република Северна Македонија“.

(24) Органот на државната управа надлежен за работите од областа на геологијата и рударството за одлуката од ставот (21) и (23) на овој член во рок од 15 дена го известува најповолниот понудувач. 

(25) Формата и содржината на образецот за спецификација и предмер пресметка на предвидените детални геолошки истражувања, како и начинот на пресметка на висината на предвидените средства за вршење на деталните геолошки истражувања од ставот (7) алинеја 7 на овој член ги пропишува министерот, кој раководи со органот на државната управа надлежен за вршење на работите од областа на енергетиката, рударството и минералните суровини.
Член 29
Содржина на одлука за доделување на концесија за детални геолошки истражувања

(1) Одлуката за доделување на концесија за детални геолошки истражувања содржи податоци за:
       -  назив на концедентот со број и датум на одлуката за започнување на постапката за доделување на концесија за детални геолошки истражувања;


 -   образложение на причините за избор на најповолна понуда;
· назив на избраниот најповолен понудувач со број и датум на поднесување на понудата;, 

· минералните суровини што се предмет на деталното геолошко истражување, 

· целите и начинот на вршењето на деталните геолошки истражувања на минерални суровини, 

· површината на просторот за вршење на детални геолошки истражувања дефиниран со координати, 

· рокот за поднесување на елаборат за извршените детални геолошки истражувања до органот на државната управа надлежен за работите од областа на енергетика рударство и минералните суровини;
· права  и обврски на концедентот и концесионерот;

· времетраење на договорот за концесија;

· посебни услови утврдени во тендерската документација кои понудувачот треба да ги исполнува за време на траењето на концесијата на добра од општ интерес;

· -висината, основот и начинот  на утврдување на надоместокот за концесија  што треба да го плати концесионерот;

· -рокот во кој најповолниот понудувач е должен да го потпише договорот за концесија и
· -правна поука. 
(2) Одлуката за доделување на концесија за детални геолошки истражувања се објавува во "Службен весник на Република  Северна Македонија".      

Член 30
Договор за концесија за детални геолошки истражувања

(1) Врз основа на одлуката за доделување на концесијата за детални геолошки истражувања на минерални суровини, концедентот и концесионерот склучуваат договор за концесија за детални геолошки истражувања.

(2) Договорот за концесија за детални геолошки истражувања во име на концедентот го склучува министерот кој раководи со органот на државната управа надлежен за работите од областа на енергетиката, рударството и минералните суровини во рок од 60 дена, сметано од денот на влегувањето во сила на одлуката за доделување на концесија.

(3) Договорот за концесија за детални геолошки истражувања на минерални суровини содржи одредби утврдени согласно со прописите од областа на  концесии на добра од општ интерес, и овој закон.

(4) Договорот за концесија за детални геолошки истражувања има статус на извршна исправа.
(5) Примерок од договорите за концесија за детални геолошки истражувања на минерални суровини, органот на државната управа надлежен за работите од областа на енергетиката, рударството  и минералните суровини, ги доставува до Геолошки завод, Државниот инспекторат за енергетика, рударство и минерални суровини и единицата/те на локална самоуправа на чие подрачје се врши концесиската дејност.

(6) Склучените договори за концесија за детални геолошки истражувања на минерални суровини,  органот на државната управа надлежен за работите од областа на енергетиката, рударството  и минералните суровини ги регистрира во Регистарот на договорите за концесија.

(7) Податоците содржани во Регисарот на договори за концесија, органот на државната управа надлежен за работите од областа на енергетиката, рударството  и минералните суровини е должен согласно Законот за концесии на добра од општ интерес да ги достави во Регистарот на концесии на добра од општ интерес.
(8) Со склучувањето на договорот за концесија за детални геолошки истражувања, концесионерот е должен да достави гаранција за квалитетно извршување на деталните геолошки истражувања во висина од 15% од вредноста дадена во спецификацијата од членот 23 став (9) алинеја 5 и  членот 28 став (7) алинеја 7 од овој закон.
(9) Формата и содржината на Регистарот на договорите за концесија од ставот (6) на овој член ги пропишува министерот кој раководи со органот на државната управа надлежен за работите од областа на енергетиката, рударството  и минералните суровини
Член 31
Обврски на имателот на концесијата за вршење на детални геолошки истражувања

(1) Концесионерот во рок од 15 дена пред започнувањето на деталните геолошки истражувања до органот на државната управа надлежен за работите од областа на минералните суровини, а најкасно во рок од една година сметано од денот на склучување на договорот за концесија мора да достави ревидиран проект за детални геолошки истражувања.

(2) Имателот на концесија за детални геолошки истражувања при вршењето на детални геолошки истражувања е должен: 

· работите да ги изведува согласно со проектот за вршење на детални геолошки истражувања, стандардите и техничките нормативи со кои е регулирано изведувањето на такви работи, 

· да ги спроведува мерките за безбедност при работа согласно со овој и друг закон, 

· навремено да презема мерки за безбедност на граѓаните, нивниот имот, сообраќајот и соседните објекти, 

· на свој товар да спроведува мерки за заштита на животната средина, 

· да изврши рекултивација на земјиштето на кое се вршени деталните геолошки истражувања, 

· во рок од 120 дена по истекот на концесијата за детални геолошки истражувања до органот на државната управа надлежен за работите од областа на минералните суровини да достави ревидиран елаборат од извршените детални геолошки истражувања,
· да ги надомести евентуално настанатите штети причинети со вршењето на деталните геолошките истражувања на сопствениците, односно корисниците на земјоделското земјиште и

· да го чува јадрото од дупнатините од деталните геолошки истражувања и истражувањето во текот на експлоатацијата на минералните суровини од член 4 став (2) алинеа 1 и 2 на овој закон се до завршувањето на експлоатацијата на просторот од кое истото е извадено. 
·  соодветно да ги чуваа материјалите од истражувањата (јадра, проби и сл.) намалку 20 години, или истите за содветен надомест да ги предаде на чување на Геолошки завод;
· задолжително да врши оперативни (теренски) истражни работи согласно утврдените во Проектот за детални геолошки истражувања;
· концесионерот треба да изведе најмалку 50% од геолошките и рударските истражни работи кои се предвидени во Проектот за детални геолошки истражувања во период од првата половина на важењето на договорот за концесија за детални геолошки истражувања;
· концесионерот треба да изведе најмалку 75% од геолошките и рударските истражни работи кои се предвидени во Проектот за детални геолошки истражувања во пероиод од важењето на договорот за концесија за детални геолошки истражувања.
· да има решение за овластеното лице назначено за водење на надзорот при спроведување на деталните геолошки истражување

(3) Имателот на концесија е должен на просторот за деталните геолошки истражувања да има: 

· проект за вршење на детални геолошки истражувања, 

· книга во која се водат извршените истражни работи за деталните геолошки истражувања, 

· елаборат за уредување на просторот и на објектите со мерки за заштита при работа и 

· акт за назначување на одговорно правно лице кое поседува лиценца за изведување на работите при вршење на детални геолошки истражувања.
(4) Формата, содржината и начинот на водењето на книгата од ставот (3) алинеја 2 и елаборатот за уредување на просторот и објектите од од ставот (3) алинеја 3 на овој член и начинот на чување на проби и истражно јадро од ставот (2)  алинеја 8 и 9 го пропишува министерот кој раководи со органот на државната управа надлежен за работите од областа на енергетиката, рударството и минералните суровини.
(5) Висината на надоместокот за чување на материјалите од геолошки истражувањата (јадра, проби и сл.) се утврдува со Тарифник, кој го  донесува  директорот на Геолошки завод.
Член 32
Проширување на концесија за вршење детални геолошки истражувања 
(1) Заради доистражување на минералните суровини предмет на концесијата за вршење на детални геолошки истражувања на определен простор, а кој се граничи со просторот на кој е доделена концесијата за детални геолошки истражувања и е во функција на рационално истражување на минералните суровини може да се врши проширување на концесијата за вршење на детални геолошки истражувања.

(2) Владата донесува одлука за проширување на концесијата за детални геолошки истражувања.

(3) За проширување на концесијата за вршење на детални геолошки истражувања, концесионерот може да поднесе барање најрано три месеци, сметано од почетокот на вршење на детални геолошки истражувања.

(4) Просторот за кој се бара проширување не може да изнесува повеќе од една третина од просторот на постојната концесија за вршење на детални геолошки истражувања.

(5) Периодот за кој се врши проширување на концесијата не може да биде подолг од периодот за кој е доделена концесијата за вршење на детални геолошки истражувања.

(6) Кон барањето за проширување на концесијата за вршење на детални геолошки истражувања концесионерот приложува:

· извештај од дотогаш извршените детални геолошки истражувања и 
· образложение на потребата од проширување на концесијата заедно со топографска карта во размер 1:25.000 на која е вцртан просторот и се внесени координатите на кои би се вршеле деталните геолошки истражувања заради проширување на концесијата.

(7) Органот на државната управа надлежен за работите од областа на енергетиката, рударството и минералните суровини во рок од осум дена сметано од денот на приемот на барањето од ставот (6) на овој член и теренскиот увид од ставот (12) на овој член со решение ќе го одбие истото, ако:

· барателот не ја приложи документацијата од ставот (6) на овој член и

· на просторот за кој е поднесено барањето за проширување на концесијата е веќе доделена дозвола за детални геолошки истражувања или концесија за детални геолошки истражувања или експлоатација на минерални суровини.

· или се води постапка по поднесена иницијатива за доделување на концесија за детални геолошки истражувања или постапка по иницијатива за доделување на концесија за експлоатација на минерални суровини.

· не постапи по забелешките од записникот од теренски увид од  став (12) од ово член.

(8) Против решението од ставот (7) на овој член во рок од 15 дена може да се поднесе жалба до Државната комисија за одлучување во управна постапка и постапка од работен однос во втор степен.

(9) Барањата од став (3), документите од став (6), како и жалбите од став (8) на овој член, можат да бидат поднесени и во електронска форма со употреба на средство за електронска идентификација преку Националниот портал за електронски услуги, согласно прописите од областа на електронското управување и електронските услуги и од областа на електронските документи, електронската идентификација и доверливите услуги.

(10) Доколку органот на државната управа надлежен за работите од областа на енергетиката, рударството и минералните суровини не го одбие барањето за проширување на концесијата, во рок од 15 дена е должен да изврши увид на локалитетот за кој е поднесено барањето за проширување на концесијата за вршење на детални геолошки истражувања, за што се составува записник.

(11) На увидот присуствува и овластен претставник на подносителот на барањето за проширување на концесијата, кој и го потпишува записникот од ставот (10) на овој член.

(12) По извршениот увид и по постапувањето на подносителот на барањето за проширување на концесија по дадените забелешки наведени во записникот од извршениот увид,  доколку ги има, органот на државната управа надлежен за работите од областа на енергетиката, рударството и минералните суровини во рок 15 дена по службена должност бара мислење од органите на државната управа надлежни за работите од областа на животната средина и просторното планирање, заштитата на културното наследство, транспортот и врските, земјоделството, шумарството и водостопанството, како и од другите органи на државната управа надлежни за работите од соодветната област.

(13) Покрај органите на државната управа од ставот (12) на овој член, органот на државната управа надлежен за работите од областа енергетиката, рударството и минералните суровини во рок од 15 дена по службена должност бара мислење и од единицата, односно единиците на локалната самоуправа на чија територија е поднесена иницијативата за вршење на детални геолошки истражувања.

(14) Органите од ставовите (12) и (13) на овој член се должни своето мислење да го дадат во рок од 30 дена, сметано од денот на приемот на барањето, а во спротивно ќе се смета дека е дадено позитивно мислење по предметното барање за проширување на концесијата.
(15)  Во случај доколку се работи за добиено негативно мислење од субјектите од ставовите (12) и (13) од овој член, органот  на државната управа надлежен за работите од областа на енергетиката, рударството и минералните суровини  донесува решение за одбивање на барањето за проширување на концесијата за детални геолошки истражувања.

(16) Против решението од ставот (15) на овој член подносителот на иницијативата може да поведе управен спор.

(17) Формата и содржината на барањето од ставот (3) на овој член ги пропишува министерот кој раководи со органот на државната управа надлежен за вршење на работите од областа на енергетиката, рударството и минералните суровини.

Член 33
Одлука за проширување на концесија за вршење на детални геолошки истражувања
(1) По добивање на мислењата на органите од членот 32 од овој закон, органот на државната управа надлежен за работите од областа на енергетиката, рударството и минералните суровини во рок од 30 дена до Владата доставува образложен предлог за проширување на концесијата за детални геолошки истражувања.

(2) По разгледување на образложениот предлог од ставот (1) на овој член, во рок од 30 дена Владата донесува одлука за проширување на концесијата за вршење на детални геолошки истражувања.

(3) Владата донесува одлука за одбивање за проширување на концесијата за вршење на детални геолошки истражувања во случај кога:

- јавниот интерес ја исклучува вршење на детални геолошки истражувања на минералната суровина на локацијата на бараниот простор за концесија.

- доколку концесионерот не ги подмирил јавните давачки 

(4) Одлуката за проширување на концесијата се објавува во “Службен весник на Република Северна Македонија “.

(5) Врз основа на донесената одлука концесионерот е должен да плати еднократен надоместок во износ утврден во Тарифникот.
(6) По објавувањето на одлуката од ставот (3) на овој член концедентот и концесионерот склучуваат анекс кон постојниот договор за концесија за детални геолошки истражувања во рок од 30 дена, сметано од денот на влегувањето во сила на одлуката за проширување на концесијата.

(7) Анексот на договорот од ставот (4) на овој член во име на концедентот го склучува министерот кој раководи со органот на државната управа надлежен за работите од областа на енергетиката, рударството и минералните суровини.

(8) Анексот на договорот за концесија особено содржи одредби за површината на концесијата, како и други услови утврдени со одлуката за проширување на концесијата.

(9) Анексот на договорот или одделни негови одредби кои се во спротивност со овој или со друг закон, се ништовни и не произведуваат правно дејство.

(10) Органот на државната управа надлежен за работите од областа на енергетиката, рударството и минералните суровини за одлуката од ставот (2) на овој член во рок од 15 дена го известува подносителот на барањето.

Член 34
Обврски на имателот на концесијата за вршење на детални геолошки

истражувања при проширување на концесијата
(1) Концесионерот во рок од осум дена пред започнувањето на деталните геолошки истражувања заради проширување на концесијата до органот на државната управа надлежен за работите од областа на енергетиката, рударството и минералните суровини и државниот инспекторат за енергетика, рударство и минерални суровини, а најкасно во рок од 120 дена, сметано од денот на склучувањето на анексот на договорот за проширување на концесијата, е должен да достави проект за детални геолошки истражувања на просторот за кој е проширена концесијата за вршење на детални геолошки истражувања.
(2) При вршење на деталните геолошки истражувања заради проширување на концесијата, концесионерот е должен да ги исполни условите кои се применуваат како обврски на имателот на концесијата утврдени во членот 31 од овој закон.

Член 35
Едностран раскин на договорот за концесија за вршење на детални геолошки истражувања
(1) Договорот за концесија за вршење на детални геолошки истражувања еднострано се раскинува од страна на концедентот ако концесионерот:
· не достави согласност за земјиштето на начин и под услови утврдени во членот 24 став (6) од овој закон, 

· не започне со вршење на деталните геолошки истражувања во рок од една година, сметано од денот на склучувањето на договорот за концесија, 

· не врши истражувања согласно доставениот проект,
· не врши правилно складирање, опробување и чување на изваденото јадро од истражните дупнатини,

· по завршувањето на истражувањето не изврши целосна рекултивација на просторот каде е вршено истражувања,
· дозволи отстапка од проектот повеќе од 25% од предвиденото во него,
· прекине со вршење на деталното геолошко истражување подолго од една година, 

· не постапува по решение на државниот инспектор за енергетика, рударство и минерални суровини во случаите кога не се придржува на одредбите од став 1 од овој член и  членот 31 став (2) алинеи 1, 2, 3, 4 и 5 од овој закон, 

· започне со вршење на детални геолошки истражувања пред да достави проект за детални геолошки истражувања, 

· не изведе најмалку 50% од геолошките истражни работи и рударските истражни работи (усеци, засеци, поткопи) кои се предвидени во Проектот за детални геолошки истражувања во период од првата половина на важењето на договорот за концесија за експлоатација,
· не изведе најмалку 75% од геолошките и рударските истражни работи кои се предвидени во Проектот за детални геолошки истражувања во период од важењето на договорот за концесија за детални геолошки истражувања;
· со истражните работи вади поголеми количини на минерални суровини од предвидените со проектот за вршење на деталните геолошки истражувања и 

· не постапи по изречените мерки во постапката на надзор согласно со закон.
(3) Едностран раскин на договрот за концесија за детални геолошки истражувања од страна на концедентот се врши и врз основа на  извештај од извршени инспекциски надзори спроведени од Државниот инспекторат за енергитка, рударство и минерални суровини, Управата за јавни приходи и врз основа на проверки на состојби во Централниот регистар на Република Северна Македонија.
(4) Владата на предлог на органот на државната управа надлежен за работите од областа на геологијата и рударството, донесува одлука за едностран раскин на договорот за концесија за детални геолошки истражувања. 

(5) Одлуката за едностран раскин на договорот за концесија за детални геолошки истражувања се објавува во "Службен весник на Република Северна Македонија".
(6) Врз основа на одлуката од ставот (4) на овој член органот на државната управа надлежен за раотите од областа на енергетиката, рударството и минералните суровини во рок од 15 дена го известува концесионерот за еднострано раскинување на договорот за концесија.
(7) Против одлуката од ставот (4) на овој член незадоволната странка може да поведе управен спор.
(8) Поведувањето на управниот спор од ставот (7) на овој член не го одлага извршувањето на одлуката.

Член 36
Престанок на важење на концесијата за вршење на детални геолошки истражувања

(1) 
Концесијата за вршење на детални геолошки истражувања престанува да важи во случаи: 

· на истек на рокот за периодот за кој била доделена концесијата, 

· на предвремено завршување со вршење на деталните геолошки истражувања; 

· на стечај или ликвидација на концесионерот и 

· на едностран раскин на договорот за концесија. 

(2)
Во случаите на престанок на важење на концесијата од ставот (1) на овој член престануваат да важат сите дозволи, решенија и одобренија непосредно сврзани со концесијата.

(3) Во случаите на престанок на важење на концесијата за детални геолошки истражувања,од причините утврдени во став (1) алинеја 3 на овој член, Владата донесува одлука за престанок на важење на концесијата за детални геолошки истражувања.

(4) Против одлуката од ставот (3) на овој член незадоволната странка може да поведе управен спор.
Член 37
Сопственост на резултати од детални геолошки истражувања

(1) Резултатите добиени со вршење на детални геолошки истражувања дадени во елаборатот заедно со извршената стручна оцена (ревизија), се сопственост на имателот на концесијата за детални геолошки истражувања.

(2) Имателот на концесијата од ставот (1) на овој член резултатите од извршените детални геолошки истражувања дадени во елаборатот заедно со извршената стручна оцена (ревизија) во рок од 120 дена, сметано од денот на истекот на периодот за кој е доделена концесијата за детални геолошки истражувања, може да го пренесе во сопственост на друго лице за што склучуваат договор кој мора да биде заверен од нотар.

(3) За извршениот пренос од ставот (2) на овој член субјектот кој ги пренел резултатите од извршените детални геолошки истражувања дадени во елаборатот заедно со извршената стручна оцена (ревизија) во рок од 15 дена, сметано од денот на склучувањето на договор за пренос, го известува органот на државната управа надлежен за работите од областа на енергетиката, рударството и минералните суровини.

(4) Во рокот од ставот (3) на овој член само еднаш и само на еден субјект може да се изврши пренесување на резултатите од извршените детални геолошки истражувања дадени во елаборатот заедно со извршената стручна оцена (ревизија).

(5) Доколку во период од 120 дена, сметано од денот на истекот на периодот за кој е доделена концесијата за вршење на детални геолошки истражувања, или сметано од денот на доставување на елаборатот од извршените детални геолошки истражувања заедно со стручна оцена (ревизија) во случај на предвремено завршување со вршење на деталните геолошки истражувања, сопственикот на резултатите добиени со вршење на деталните геолошки истражувања дадени во елаборатот заедно со извршената стручна оцена (ревизија) не поднесе барање за доделување на концесија за експлоатација, или не му биде доделена концесија за експлоатација резултатите добиени со вршење на деталните геолошки истражувања дадени во елаборатот заедно со извршената стручна оцена (ревизија) преминуваат во сопственост на Република Северна Македонија.

(6) Во елаборатот од извршените детални геолошки истражувања и испитувања, потребно е да се прецизира точниот назив на корисната минерална суровина утврден према квантитативно и квалитативните параметри и својства, вид минерална суровина, а према која согласно Законот за рударство се продолжува со понатамошната постапка за доделување на концесија за експлоатација. 

(7) Во случај на едностран раскин на договорот за детални геолошки истражувања на минерални суровини или не доделување на концесија за експлотација или престанок на важење на концесијата за експлоатација на минерални суровини, резултатите добиени со вршење на деталните геолошки истражувања дадени во елаборатот заедно со извршената стручна оцена (ревизија) преминуваат во сопственост на Република Северна Македонија.

Поглавје 4
ДОЗВОЛА ЗА ДЕТАЛНИ ГЕОЛОШКИ ИСТРАЖУВАЊА
Член 38
Дозвола за детални геолошки истражувања

(1) Заради доистражување на минералните суровини за потребите на проширување на концесијата за експлоатација на определен простор кој се граничи со просторот на кој е доделена концесијата за експлоатација на минерални суровини и е во функција на рационална и одржлива експлоатација на минералните суровини се издава дозвола за детални геолошки истражувања.

(2) Дозволата од ставот (1) на овој член се издава во рамките на важењето на концесијата за експлоатација на минералните суровине, а се применува за период од: 

· четири години за енергетски минерални суровини, 

· четири години за металични минерални суровини, 

· четири години за геотермални суровини,
· две години за техногени минерални суровини, 

· две години за неметалични минерални суровини, 

· две години за архитектонско-украсен камен и 

· две години за минерални, термо-минерални, термални води и минерални води и гас CO2. 

(3) Дозволата за вршење на детални геолошки истражувања од ставот (1) на овој член ја издава органот на државната управа надлежен за работите од областа на енергетиката, рударството и минералните суровини.

(4) Дозволата од ставот (1) на овој член се издава за ист вид на минерални суровини, или за друг вид на минерална суровина доколку истата е неделива при експлоатацијата за која е доделена концесијата за експлоатација. 
(5) Просторот на кој се издава дозволата од ставот (1) на овој член не може да биде поголем од една третина од просторот на постојната концесија за експлоатација на минерални суровини, освен за експлоатацијата на минералните суровини од членот 4 став (2) алинеи 1 и 2 од овој закон каде што просторот за доистражување не може да биде поголем за површината на просторот на постојната концесија.
(6) Дозволата од ставот (1) на овој член може да се издава повеќекратно, се до исполнување на големината на просторот од став (5) на ови член, на кој е првично доделена постојната концесија за експлоатација. 

(7) Дозволата од ставот (1) на овој член може да се издава повеќекратно се до исполнување на големината на просторот за минералните суровини од членот 4 став (2) алинеи 1 и 2 од Законот за рударство. 
(8) Дозволата од ставот (1) на овој член се издава само на лицата кои имаат веќе доделена концесија за експлоатација и имаат дозвола за експлоатација на минерални суровини.
(9) Доистражување на минералните суровини не се врши на песок и чакал кои не се наоѓаат на коритата и бреговите на површинските водни тела (водотеци, езера и акумулации) и собирниот кварц.

Член 39
Постапка за издавање на дозвола за вршење на детални геолошки истражувања
(1) Барањето за издавање дозвола за вршење на детални геолошки истражувања се поднесува до органот на државната управа надлежен за работите од областа на енергетиката, рударството и минералните суровини.

(2) Кон барањето за добивање на дозвола за вршење на детални геолошки истражувања се приложува: 

· студија за оправданоста на барањето за издавање на дозволата за детални геолошки истражувања, 

· студија за оценка на влијанието и режимот на минералните, термоминералните и термалните води во случај кога се работи за барање за издавање на дозвола за вршење на детални геолошки истражувања на подземни, минерални, термоминерални, термални води и минерални води и гас CO2; 

· топографска карта во размер 1:25.000 или 1:50.000 на која се нанесени координатите на граничните точки на локацијата за која се бара вршење на детални геолошки истражувања и
· елаборат за состојбата со резервите на минералните суровини или елаборат за прекатегоризација и класификација на рудни резерви заедно со извршена стручна оцена (ревизија) на просторот на кој е доделена постојната концесија за експлоатација. во печатена или електронска верзија  (dvg, pdf)
(3) Органот на државната управа надлежен за работите од областа на енергетиката, рударството и минералните суровини во рок од осум дена сметано од денот на приемот на барањето од ставот (2) на овој член и теренскиот увид од ставот (8) на овој член со решение ќе го одбие истото, ако: 

· барателот не ја приложи документацијата од ставот (2) на овој член и 

· на просторот за кој е поднесено барањето за издавање на дозвола за детални геолошки истражувања е веќе доделена дозвола за детални геолошки истражувања или концесија за детални геолошки истражувања или експлоатација на минерални суровини, или се води постапка за доделување концесија за детални геолошки истражувања или концесија за експлоатација на минерални суровини или со елаборат се утврдени резерви на минерална суровина.
· не постапи по забелешките од записникот од теренски увид од став (8) на ово член.
(4) Против решението од ставот (3) на овој член во рок од 15 дена може да се поднесе жалба до Државната комисија за одлучување во управна постапка и постапка од работен однос во втор степен.

(5) Барањата од став (1), документите од став (2), како и жалбите од ставовите (4) и (13) на овој член, можат да бидат поднесени и во електронска форма со употреба на средство за електронска идентификација преку Националниот портал за електронски услуги, согласно прописите од областа на електронското управување и електронските услуги и од областа на електронските документи, електронската идентификација и доверливите услуги.
(6) Доколку органот на државната управа надлежен за работите од областа на енергетиката, рударството и минералните суровини не го одбие барањето за издавање на дозвола за вршење на детални геолошки истражувања, во рок од осум (30) дена, е должен да изврши увид на локалитетот за која е поднесено барањето за издавање на дозвола за вршење на детални геолошки истражувања за што се составува записник.

(7) На увидот присуствува и овластен претставник на подносителот на барањето за издавање на дозвола за вршење на детални геолошки истражувања, кој и го потпишува записникот од ставот (5) на овој член.
(8) По извршениот увид и по постапувањето на подносителот на барањето по дадените забелешки наведени во записникот од извршениот увид,  доколку ги има,  во рок од 15 дена, органот на државната управа надлежен за работите од областа на енергетиката, рударството и минералните суровини по службена должност бара мислење од органите на државната управа надлежни за работите од областа на животната средина и просторното планирање, заштитата на културното наследство, транспортот и врските, шумарството и водостопанството, земјоделството, како и од другите органи на државната управа надлежни за работите од соодветната област.
(9) Покрај органите на државната управа од ставот (8) на овој член органот на државната управа надлежен за работите од областа на геолошките истражувања во рок од 15 дена по службена должност бара мислење и од единицата, односно единиците на локалната самоуправа на чија територија е поднесено барањето за издавање на дозвола за вршење на детални геолошки истражувања.
(10) Органите од ставовите (8) и (9) на овој член се должни своето мислење да го дадат во рок од 30 дена, сметано од денот на приемот на барањето, во спротивно ќе се смета дека е дадено позитивно мислење по предметното барање за издавање на дозвола за вршење на детални геолошки истражувања.
(11) Органот на државната управа надлежен за работите од областа на енергетиката, рударството и минералните суровини во рок од 30 дена, сметано по истекот на рокот во кој органите од ставовите (7) и (8) на овој член биле должни да дадат соодветно мислење, е должен да ја издаде дозволата за вршење на детални геолошки истражувања.
(12) Доколку органите на државната управа и единицата, односно единиците на локалната самоуправа за чија територија е поднесено барањето за издавање на дозвола за вршење на детални геолошки истражувања дадат негативно мислење по однос на барањето за издавање на дозвола за вршење на детални геолошки истражувања, органот на државната управа надлежен за работите од областа на геолошките истражувања  донесува решение за одбивање на барањето за издавање на дозвола за вршење на детални геолошки истражувања.
(13) Против решението од ставот (12) на овој член во рок од 15 дена може да се поднесе жалба до Државната комисија за одлучување во управна постапка и постапка од работен однос во втор степен.
(14) Формата и содржината на барањето од ставот (1) и решението од став (11) на овој член ги пропишува министерот кој раководи со органот на државната управа надлежен за вршење на работите од областа на енергетиката, рударството и минералните суровини.

Член 40
Содржина на дозволата за вршење на детални геолошки истражувања

Дозволата за вршење на детални геолошки истражувања содржи податоци за: 

· правното лице на кое му е издадена дозволата за вршење на детални геолошки истражувања, 

· минералните суровини што се предмет на деталното геолошко истражување, 

· целите и начинот на вршење на детални геолошки истражувања на минерални суровини, 

· просторот за вршење на детални геолошки истражувања со одредени координати, 

· периодот за кој е доделена дозволата, 

· рокот за започнување на истражните работи, 

· рокот за известување во случај на откривање на нов вид на минерални суровини, освен за оние што не се опфатени со проектот за вршење на детални геолошки истражувања, 

· рокот за поднесување на елаборат за извршените детални геолошки истражувања до органот на државната управа надлежен за работите од областа на енергетиката, рударството и минералните суровини, 

· надоместокот за вршење на деталните геолошки истражувања, 

· обврската и начинот за уредување на просторот за истражување за време и по завршувањето на деталните геолошки истражувања на минералните суровини, 

· условите за продолжување за продолжување и престанување на дозволата за вршење на детални геолошки истражувања и 

· други податоци. 

Член 41
Обврски на имателот на дозволата за вршење на детални геолошки истражувања

(1) Имателот на дозвола за вршење на детални геолошки истражувања при вршењето на детални геолошки истражувања е должен: 

· да обезбеди согласност за земјиштето на начин и под услови утврдени во членот 24 став (6) од овој закон, 

· работите да ги изведува согласно со проектот за вршење на детални геолошки истражувања, стандардите и техничките нормативи со кои е регулирано изведувањето на такви работи, 

· при изведување на рударските работи за експлоатација на минерални суровини да врши класификација и прекатегоризација на рудните резерви,

· во рок од 15 дена пред започнувањето на деталните геолошки истражувања до органот на државната управа надлежен за работите од областа на енергетиката, рударството и минералните суровини и државниот инспекторат за енергетика, рударство и минерални суровини, а најдоцна во рок од 120 дена, сметано од денот на издавањето на дозволата за детални геолошки истражувања, да достави проект за вршење на детални геолошки истражувања со извршена стручана оцена (ревизија),  на просторот од дозволата за детални геолошки истражувања.
· да ги спроведува мерките за заштита при работа согласно со овој или со друг закон, 

· навремено да презема мерки за безбедност на граѓаните, нивниот имот, сообраќајот и соседните објекти, 

· на свој товар да спроведува мерки за заштита на животната средина и рекултивација на земјиштето, 

· до органот на државната управа надлежен за работите од областа на енергетиката, рударството и минералните суровини, најмалку еднаш годишно, да доставува извештај за извршените детални геолошки истражувања согласно со динамиката утврдена во проектот за вршење на детални геолошки истражувања и 

· во рок од 120 дена по завршувањето на деталните геолошки истражувања до органот на државната управа надлежен за работите од областа на енергетиката, рударството и минералните суровини да достави елаборат од извршените детални геолошки истражувања заедно со стручна оцена (ревизија). 
· не врши правилно складирање, опробување и чување на изваденото јадро од истражните дупнатини,

· по завршувањето на истражувањето не изврши целосна рекултивација на просторот каде е вршено истражувања,

· дозволи отстапка од проектот повеќе од 25% од предвиденото во него,

(2) Имателот на дозвола е должен на просторот за вршење на деталните геолошки истражувања да има: 

· дозвола за вршење на детални геолошки истражувања, 

· проект за вршење на детални геолошки истражувања со извршена стручна оцена (ревизија), 

· елаборат за уредување просторот и на објектите со мерки за заштита при работа,
· книга во која се водат извршените истражни работи за деталните геолошки истражувања и 

· решение за поставување на овластено лице кое поседува лиценца за изведување на работите при вршење на детални геолошки истражувања. 

(3) По завршување на деталните геолошки стражувања имателот на дозвола е должен до органот на државната управа надлежен за вршење на работите од областа на енергетиката, рударството и минералните суровини да достави елаборат за извршените детални геолошки истражувања за вршење на стручна оцена (ревизија).

Член 42
Одземање на дозвола за вршење на детални геолошки истражувања
(1) Органот на државната управа надлежен за работите од областа на енергетикатата, рударството и минералните суровини со решение ќе ја одземе дозволата за вршење на деталните геолошки истражувања, освен во случај на виша сила, ако: 
· имателот на дозволата за вршење на детални геолошки истражувања не се придржува на одредбите од членот член 41 од овој закон, при изведување на рударските работи за експлоатација на минерални суровини не врши класификација и прекатегоризација на рудните резерви, 

· имателот на дозволата за вршење на деталните геолошки истражувања не започне со вршење на деталните геолошки истражувања во рок од  120 дена, сметано од денот на добивањето на дозволата, 

· вршењето на деталното геолошко истражување било прекинато подолго од една година 
· имателот на дозволата за вршење на деталните геолошки истражувања не постапува по решение на државниот инспектор за енергетика, рударство и минерални суровини и во случаите кога имателот на дозволата не се придржува на одредбите од членот  41 став (1)  од овој закон и 
· со истражните работи вади поголеми количини на минерални суровини од предвидените во проектот за вршење на деталните геолошки истражувања. 
·  по добивање на извештај од извршени инспекциски надзори спроведени од инспекциските органи, Управата за јавни приходи и врз основа на проверки на состојби во Централниот регистар на Република Северна Македонија се утврдени нерегуларности.
(2) Против решението од ставот (1) на овој член во рок од 15 дена може да се поднесе жалба до Државната комисија за одлучување во управна постапка и постапка од работен однос во втор степен.
(3) Решението од став (1) може да биде издадено и во форма на електронски документи кои се доставуваат на профилот на корисникот на Националниот портал за електронски услуги, согласно прописите од областа на електронското управување и електронските услуги и од областа на електронските документи, електронската идентификација и доверливите услуги.

(4) Формата и содржината на решението од ставот (1) на овој член ги пропишува министерот кој раководи со органот на државната управа надлежен за вршење на работите од областа на енергетикатата, рударството и минералните суровини.

Поглавје 5
ГЕОЛОШКИ ИСТРАЖУВАЊА ВО РУДАРСТВОТО 
Член 43
Детални геолошки истражувања во рударството
Деталните геолошки истражувања во рударството се од клучно значење за успешна и безбедна експлоатација на минералните суровини и се вршат согласно овој закон и Закон за рударство со цел продолжување на векот на експлоатацијата и рационално искористување на минералните суровини за проценка и квалитетот на рудните резерви, користење и заштита на резерви и ресуси на минерални суровини, прецизно дефинирање на геологијата на наоѓалиштето, оценка на безбедноста при експлоатација преку предвидување на геолошки услови кои би можеле да создадат опасности при експлоатацијата, санација и рекултивациа на теренот, проценка на еколошките импликации од експлоатацијата врз водите, растителниот и животинскиот свет и воздухот, помош за избор на најдобра стратегија за рударски операции вклучувајќи избор на соодветни техники и опрема, проценка за економска исплатливост на рударскиот проект како и за доистражувања во концесискиот простор.
Член 44
Детални геолошки истражувања за прекатегоризација на рудните резерви
(1)  Концесионерот на кој му е доделена концесија за експлоатација на минерална суровина утврдени во член 4 став (2) алинеи 1,2,4, 5 и 6 на овој закон, е должен на секои пет години сметано од денот на склучување на договорот за концесија, да врши  геолошки истражувања за прекатагоризација на рудните резерви за минералните суровини за кои врши експлоатација.
(2) Вршењето на деталните геолошки истражувања за прекатегоризација на рудните резерви  се одвива према ревидиран проект за детални геолошки истражувања, освен доколку на предметниот простор претходно со проектот не се проектирани предметните истражни работи.
(3) Извршените детални геолошките истражувања и испитувања заедно со резултатите од истите се  прикажуваат во Елаборат за прекатегоризација на рудните резерви на минералните суровини.

(4) Формата и содржината на Елаборатот за прекатегоризација од ставот (3) на овој член ја пропишува министерот кој раководи со органот на државната управа надлежен за вршење на работите од областа на енергетикатата, рударството и минералните суровини.
Член 45
Геолошки истражувања во текот на експлоатација
(1) Геолошки истражувања во концесискиот простор се вршат со цел продолжување на векот на експлоатацијата и рационално искористување на минералните суровини и создавање на услови за вршење безбедна, еколошки одржлив и економски ефективен начин на експлоатација.

(2) Геолошките истражувања од став (1) на овој член се вршат за минералните суровини од член 4 став (2) алинеја  2 на овој закон.

(3) Геолошките истражувања во концесиски простор се вршат со Годишна програма за вршење на геолошки истражувања за минералните суровини од член 4 став (2) алинеја  2 од овој закон.
(4) Годишната програма за вршење на геолошките истражувања од ставот (3) на овој член за наредната година концесионерот во месец октомври од тековната година ја доставува до органот на државната управа надлежен за вршење на работите од областа на енергетикатата, рударството и минералните суровини.
(5) Формата и содржината на Годишна програма за вршење на геолошки истражувања за минералните суровини ја пропишува министерот кој раководи со органот на државната управа надлежен за вршење на работите од областа на енергетикатата, рударството и минералните суровини.
Член 46
Резултати од геолошки истражувања во текот на експлоатацијата
(1) Добиените резултати од извршените годишни геолошки истражувања и испитувања во текот на експлоатацијата се прикажуват во Годишен извештај .
(2) Годишниот извештај од став (1) на овој член концесионерот е должен најдоцна до 31 јануари во тековната за претходната година, да го достави до органот на државната управа надлежен за вршење на работите од областа на енергетикатата, рударството и минералните суровини.
(3)  Формата и содржината на Годишниот извештај од геолошки истражувања во текот на експлоатацијата, ја пропишува министерот кој раководи со органот на државната управа надлежен за вршење на работите од областа на енергетикатата, рударството и минералните суровини.
Поглавје 6
ГЕОХЕМИСКИ ИСТРАЖУВАЊА  НА СЕДИМЕНТИ, ЗЕМЈИШТА И КАРПИ
Член 47
Геохемиски истражувања на седименти, земјишта и карпи
(1) Геохемиските истражувања на седименти, земјишта и карпи се вршат за согледување на квалитетот на почвата за соодветно нејзино планирање и рационално искористување како и со цел идентификација на концентрации на хемиски елементи и загадувачи.
(2) Носител на правото за вршење на геохемиските истражувања од ставот (1) на овој член е Геолошкиот завод или правни лица кои ги исполнуваат условите согласно овој закон.             
(3) За вршење на геохемиските истражувања од ставот (1) на овој член Геолошкиот завод  изготвува Годишна програма за вршење на геохемиски истражувања.

(4) Програмата од став (3) на овој член Геолошкиот завод ја достаува до Владата за усвојување.
(5) Средствата за реализација на геохемиските истражувања од ставот (1) на овој член се:
- Буџет на Република Северна Македонија и 
- грантови.
Член 48
Вршење на геохемиски истражувања на седименти, земјишта и карпи
(1) Геохемиските истражувања се вршат по Проект за геохемиски истражувања со утврдена мрежа на опробување, начин на земањето на проби, нивна подготовка за анализа, елементи кои ќе се испитуваат и начин на приказ. 
(2) Извршените геохемиски истражувања на седименти, земјишта и карпи заедно со добиените резултати се прикажуват во Елаборат од извршените геохемиски истражувања на седименти, земјишта и карпи.
(3) Начинот на вршење на геохемиски истражувања и формата и содржината на проектот и елаборатот од став (1) и (3) на овој член ги пропишува министерот кој раководи со органот на државната управа надлежен за работите од областа на енергетикатата, рударството и минералните суровини.
ДЕЛ III
ГЕОЛОШКА ДОКУМЕНТАЦИЈА 
Глава 1

ГЕОЛОШКА ДОКУМЕНТАЦИЈА

Член 49
. 
(1) Геолошка документација за утврдување на резерви на минерална содржина се изготвува согласно   

Правилник за категоризација и класификација на минерални суровини како и европските стандарди за извештаи за рудни резерви (PERC -PAN EUROPEAN REPORTING CODE, UNFC и др.).
(2) Правилникот за категоризација и класификација на минерални суровини го пропишува министерот кој раководи со органот на државната управа надлежен за работите од областа на енергетикатата, рударството и минералните суровини.
(3) Голошката документација со издадена ревизиска клаузула од член 51,52,53,54,55, и 56  која се доставува до надлежниот орган на државна управа надлежен за работите од областа на енергетикатата, рударството и минералните суровини се доставува во хартиена и во електронска форма.(dwg и pdf)
(4) Органот на државната управа надлежен за вршење на работите од областа на енергетиката, рударството и минералните суровини по проверката на Голошката документација од член 51,53,54,55, и 56  која се доставува до надлежниот орган на државна управа надлежен за работите од областа на енергетикатата, рударството и минералните суровини доколку констатира дека документацијата не е согласно прописите од областа на геолошките истражувања ќе побара од подносителите во рок од 60 дена да достави изработена документација согласно овој закон и подзаконските акти од областа на геологијата.
(5) Геолошката документација елаборати заедно со ревизиска калузула се доставува и до Геолошки завод.  

(6) Ако подносителот не достави корегирана документација во рокот утврден во став (4) на овој член органот на државната управа надлежен за вршење на работите од областа на енергетиката, рударството и минералните суровини со решение ќе ја одбие доставената документација, а против изготвувачот на предметната документација ќе започне постапка за одзимање на лиценцата и овластувањето на главниот проектант.

(7) Доколку на лиценцираното правно друштво изготвувач на геолошка документција и лиценцираното правно друштво ревидент на геолошката документација им бидат вратени повеќе од 3 различни предмети на геолошка документација  согласно став (4) од овој член, органот на државната управа надлежен за вршење на работите од областа на енергетиката, рударството и минералните суровини ќе започне постапка за одзимање на лиценцата на правно друштво изготвувач на геолошка документција и на лиценцираното правно друштво ревидент на геолошката документација
Член 50
Геолошка документација за научни геолошки истражувања
(1)
Геолошка документација за научни геолошки истражувања согласно член 6, од овој закон е научен труд (магистерска работа, докторска дисертација, проект, студија и слично).
(2) Формата и содржината на геолошката документација од став (1) на овој член ја пропишува високо образовни научни институции.
Член 51
Геолошка документација за проспекциски геолошки истражувања

(1) 
Геолошка документација за проспекциски геолошки истражувања согласно член 9 од овој закон е:

· проект за вршење на проспекциски геолошки истражувања,

· извештај од извршените проспекциски геолошки истражувања и 

· елаборат за извршените проспекциски геолошки истражувања. 

      (2) Геолошката документација од став 1 алинеја (1) и (3) од овој член подлежи на стручна 

           оцена (ревизија). Доколку Геолошки завод врши проспекциски геолошки истражувања ревизија се врши од Државна комисија за одобрување на проекти и елаборати.
(3) Формата и содржината на геолошката документација од став (1) алинеи 1 и 3 на овој член ја пропишува министерот кој раководи со органот на државната управа надлежен за вршење на работите од областа на енергетикатата, рударството и минералните суровини.
Член 52
Геолошка документација за основни геолошки истражувања

(1) Геолошка документација за основни геолошки истражувања согласно членовите 16 и  17 став (1) од овој закон е:

· проект за вршење на основни геолошки истражувања; 

· елаборат за основни геолошки истражувања;
· годишен извештај, од извршени основни геолошки истражувања, 

· геолошки карти со толкувачи на истите и 

· студија за основни геолошки истражувања. 
(2) Геолошката документација од став 1 алинеја (1) (2)  и (4) од овој член подлежи на стручна оцена (ревизија) од Државна комисија за одобрување на проекти и елаборати.
(3) Формата и содржината на геолошката документација од став (1) на овој член ја пропишува министерот кој раководи со органот на државната управа надлежен за вршење на работите од областа на енергетикатата, рударството и минералните суровини.
Член 53
Геолошка документација за детални геолошки истражувања

1) Геолошка документација за детални геолошки истражувања согласно член 26, став (2) алинеа 4, и       

член 31 ставови (1) и (2) алинеа 6 од овој закон е:

· студија за оцена на влијанието и режимот на подземните, минералните, термоминералните и термалните води и гас CO2. 

· проект за вршење на детални геолошки истражувања; 

· извештај од извршените детални геолошки истражувања,

· елаборат за состојба со рудни резерви.

· елаборат за извршените детални геолошки истражувања,
· елаборат за прекатегоризација на рудни резерви 

· елаборат од извршените хидрогеолошки истражувања 
· елаборат од извршените инженерско -геолошки истражувања и

·  Планот за рекултивација на просторот од извршените геолошки истражувања.
2) Геолошката документација од став 1 алинеја (2), (4), (5) (6), (7) и (8) од овој член подлежи на стручна оцена (ревизија).

3) Формата и содржината на геолошката документација од став (1) на овој член ја пропишува

      министерот кој раководи со органот на државната управа надлежен за вршење на работите од      

      областа на енергетикатата, рударството и минералните суровини.
Член 54
Геолошка документација за дозвола за детални геолошки истражувања

1) Геолошка документација за дозвола за детални геолошки истражувања согласно член 36, став (2) алинеа 1, 2 и 4 и член 38 став (1), алинеи 3 и 8 од овој закон е:

· студија за оправданоста на барањето за издавање на дозволата за детални геолошки истражувања;
· студија за оценка на влијанието и режимот на минералните, термоминералните и термалните води во случај кога се работи за барање за издавање на дозвола за вршење на детални геолошки истражувања на подземни, минерални, термоминерални, термални води и минерални води и гас CO2;
· елаборат за состојбата со резервите на минералните суровини; 
· проект за вршење на детални геолошки истражувања,
· елаборат за извршените детални геолошки истражувања и
· Планот за рекултивација на просторот од извршените геолошки истражувања.

2)  Геолошката документација од став 1 алинеја (1), (2), (3) (4) и (5)  од овој член подлежи   на  стручна оцена (ревизија).

(3)
Формата и содржината на геолошката документација од став (1) на овој член ја пропишува министерот кој раководи со органот на државната управа надлежен за вршење на работите од областа на енергетикатата, рударството и минералните суровини.
Член 55
Геолошка документација од геолошки истражувања во текот на експлоатацијата
(1)  Геолошка документација во текот на експлоатацијата на минералните суровини согласно членовите 44 
        и 45 од овој закон е:

· Проект за детални геолошки истражувања
· Елаборат од детални геолошки истражувања
· елаборат за прекатегоризација на рудните резерви на минералните суровини,

· програма за геолошки истражувања и
· годишен извештај од извршените геолошки истражувања.

3) Геолошката документација од став 1 алинеја (1), (2), (3) од овој член подлежи  на  стручна оцена (ревизија).

(2)
Формата и содржината на геолошката документација од став (1) на овој член ја пропишува министерот кој раководи со органот на државната управа надлежен за вршење на работите од областа на енергетикатата, рударството и минералните суровини.
Член 56
Геолошка документација за геохемиски истражувања  на седименти, земјишта и карпи
(1) Геолошка документација за геохемиски истражувања  на седименти, земјишта и карпи од член 47 на овој закон е:

·   проект за геохемиски истражувања.

·  елаборат од извршените геохемиски истражувања

(2) Геолошката документација од став 1 алинеја (1) (2) од овој член подлежи на стручна оцена (ревизија) од Државна комисија за одобрување на проекти и елаборати.
(3) Формата и содржината на проектот и елаборатот од извршените геохемиски истражувања. ги пропишува министерот кој раководи со органот на државната управа надлежен за вршење на работите од областа на енергетикатата, рударството и минералните суровини.
ДЕЛ IV

ВРШИТЕЛИ НА ГЕОЛОШКИ ИСТРАЖУВАЊА И ИЗРАБОТКА НА ГЕОЛОШКА ДОКУМЕНТАЦИЈА
Глава 1

УСЛОВИ ЗА ВРШЕЊЕ НА ГЕОЛОШКИ ИСТРАЖУВАЊА 

Член 57
Услови за вршење на геолошки истражувања

(1) Геолошки истражувања согласно одредбите на овој закон го вршат правни лица кои имаат лиценца за изработка на геолошка документација и изведување и надзор на геолошки истражувања
(2) Изведување на геолошки истражувања се врши согласно со одобрената проектна геолошка документација, техничките прописи, според прописите за заштита, безбедност и здравје, како и согласно со прописите за заштита на животната средина.

(3) Надзор над изведувањето на геолошките истражувања не може да врши лице кое ја проектира геолошката документација или учествува во изведувањето на геолошките истражувања.

Член 58
Услови на концесионерот за вршење на геолошките истражувања
(1) За вршење на геолошки истражувања потребно е концесионерот за вршење на геолошки истражувања да има одобрена геолошка документација по која истите ќе се изведуват.
(2) За извршените геолошки истражувања концесионерот кое ги врши геолошки истражувања, е должен да има книга за водење на истите.
(3) При вршењето на геолошките истражувања концесионерот кој ги врши геолошки истражувања е должно да обезбеди надзор од лиценцирано правно лице при вршењето на истите и елаборат за уредување на просторот и на објектите со мерки за заштита при работа.
(4) Геолошки надзор може да вршат правни лица кои се запишани во ентралниот регистар, вклучувајќи ги и странските правни лица со подружница запишана во Централниот регистар на Република Северна Македонија и кои поседуваат лиценца за изработка на геолошка документација и изведување и надзор на геолошки истражувања. 
(5) Правното лице кое врши геолошки надзор при вршењето на геолошките истражувања е должно  со решение да назначи лице за вршење на технички надзор, кое е геолошки инженер и кое поседува овластување за изработка на геолошка документација, изведување и надзор на геолошки истражувања.
(6) Формата и содржината на книгата за водење на геолошките истражувања од ставот (2) на овој член ја пропишува министерот кој раководи со органот на државната управа надлежен за работите од областа на енергетикатата, рударството и минералните суровини.
Член 59
Обврски за правното лице вршител на геолошки истражувања

(1) Правното лице вршител на геолошките истражувања е должно:

· да ги исполнува условите за вршење на геолошки истражувања согласно одредбите од овој закон, 
· геолошките истражувања да ги изведува согласно ревидиран проект, елаборат за уредување на просторот и на објектите со мерки за заштита при работа и склучен договор со нарачателот за вршење на истите и
· веродостојно да ги прикажува користените методи при истражувањето и да ги прикажува геолошките податоци согласно одредбите од овој закон.
(2) Правното лице вршител на геолошките истражувања на објект потребно е да има решение за одговорно лице за секој вид на изведбен или надзорен проект на геолошко истражување
(3) Формата и содржината на елаборат за уредување на просторот и на објектите со мерки за заштита при работа од ставот (1) алинеја 2  на овој член ја пропишува министерот кој раководи со органот на државната управа надлежен за работите од областа на енергетикатата, рударството и минералните суровини.
Член 60
Услови за стручното лице вршител на геолошки истражувања

(1) Стручното лице носител на вршењето на геолошките стражувања согласно одредбите од овој закон треба:

· да има овластување за изработка на геолошка документација, изведување и надзор на геолошки истражувања, 
· да има решение за одговорно лице за вршење на геолошките истражувања и
· да биде во редовен работен однос во правното лице кое ги врши геолошките истражувања или доколку е ангажирано лице да има склучен договор со правното лице вршител на геолошките истражувања.
(2) Стручното лице носител на вршењето на геолошките стражувања е должно:

·  геолошките истражувања да ги изведува согласно ревидираниот проект,

· геолошките истражувања и испитувања да ги врши стручно, квалитетно и да ги прикажува геолошките податоци согласно одредбите од овој закон и

· да ја пополнува книгата за водење на извршени геолошки истражувања и да ја достави до надзорот на одобрување.

Член 61
Услови за стручнните лица вршители на геолошки истражувања во рударството

(1) Стручните лица кои вршат геолошки истражувања во рудник, покрај општите услови утврдени со закон, треба да ги исполнуваат и посебните услови за стручната подготовка и оспособеност за вршење на одделни работи од ставот (2) на овој член.

(2) Работа на одделни работни места  на геолошки истражувања во рудник, може да ја вршат лица кои ги исполнуваат и следниве услови, и тоа за: 

· главен геолог на рудник, факултет од областа на геологија и рударство геолошка насока и најмалку пет години работно искуство во струката, 

· помошник главен геолог на рудник - факултет од областа на геологија и рударство геолошка насока и најмалку три години работно искуство во струката, 

· самостоен геолог, факултет од областа на геологија и рударство - геолошка насока и најмалку две години работно искуство во струката, 

· сменски геолог факултет од областа на геологија и рударство - геолошка насока и најмалку една година работно искуство во струката и

· помлад геолог,  факултет од областа на геологија и рударство - геолошка насока. 

(3)    Концесионерот кој вршат експлоатациа на минерални суровини од член 4 став 2 алинеа 1 и 2 е должен да пропише акт (решение) за стручните лица за работите на оделни работни места од став (2) од овој закон.
Глава 2

УСЛОВИ ЗА ИЗРАБОТКА НА ГЕОЛОШКА ДУКУМЕНТАЦИЈА, ИЗВЕДУВАЊЕ И НАДЗОР НА ГЕОЛОШКИ ИСТРАЖУВАЊА 
Член 62
Субјекти за изработка на геолошка документација, изведување и надзор на геолошки истражувања

(1) Изработка на геолошка документација, изведување и надзор на геолошки истражувања можат да вршат правни лица кои се запишани во Централниот регистар, вклучувајќи ги и странските правни лица со подружница запишана во Централниот регистар на Република Македонија и кои поседуваат лиценца за изработка на геолошка документација, изведување и надзор на геолошки истражувања.

(2) За добивање на лиценцата од ставот (1) на овој член правните лица, кои се запишани во Централниот регистар, вклучувајќи ги и странските правни лица со подружница запишана во Централниот регистар на Република Македонија, мора да имаат вработено најмалку едно лице во редовен работен однос, со полно работно време и кое поседува овластување за изработка на геолошка документација.

(3) Лиценцата од ставот (1) на овој член ја издава органот на државната управа надлежен за работите од областа на енергетиката, рударсството и минералните суровини. Лиценцата за изработка на геолошка документација, изведување и надзор на геолошки истражувања се издава за период од  десет години со можност за продолжувања. За секое продолжување на важноста на лиценцата, носителот на истата е должен да поднесе барање за продолжување најмалку 30 дена пред денот на истекот на рокот на важноста на истата.
(4) Продолжувањето на рокот на важноста на лиценцата се врши во рокови и на начин утврден согласно одредбите на ставовите (9) (10) и (11) од овој член, при што барателот доставува и потполнета референтна листа на реализирани проекти/активности од областа на изработка на геолошка документација, изведување и надзор на геолошки истражувања со која се потврдува дека правното лице извршувало работи согласно добиената лиценца.
(5) Доколку органот на државната управа надлежен за работите од областа на геологијата и рударството утврди дека барателот не ги исполнуваат условите за продолжување на рокот на важноста на лиценцата, донесува решение за одбивање на барањето за продолжување на рокот на важност на лиценцата.
(6) За издавање на лиценцата од ставот (1) и став (4) на овој член се плаќа надоместок во висина на стварно направените трошоци потребни за нејзино издавање.

(7) Доколку кај субјектите од ставот (2) на овој член, по издавање на лиценцата за изработка на геолошка документација, изведување и надзор на геолошки истражувања се утврди дека не ги исполнуваат условите за издавање на лиценцата, органот на државната управа надлежен за работите од областа на геологијата и рударството, донесува решение за престанок на важење на лиценцата за изработка на геолошка документација, изведување и надзор на геолошки истражувања.

(8) Лицето кое врши изработка на геолошка документација, изведување и надзор на геолошки истражувања мора да поседува овластување за изработка на геолошка документација, изведување и надзор на геолошки истражувања и да е во редовен работен однос со полно работно време.
(9) За добивање на лиценцата од ставот (6) на овој член лицето мора да има работен стаж од најмалку три години во областа на изработката на геолошката документација, изведувањето и надзорот на геолошките истражувања и да има положен стручен испит.

(10) За издавање на лиценцата од ставот (1) на овој член правното лице доставува барање за издавање на лиценца кон кое приложува: 

· извод од Централниот регистар на Република Северна Македонија, 

· доказ дека носителот на овластувањето од ставот (2) на овој член се во редовен работен однос (со полни работно време) кај барателот на лиценцата, и 

· заверен препис од овластувањата за изработка на геолошка документација, изведување и надзор на геолошки истражувања на лицата од ставот (2) на овој член. 

(11) Службеното лице од органот на државната управа надлежен за вршење на работите од областа на енергетиката, рударството и минералните суровини кое ја води постапката по службена должност го прибавува доказот од ставот (9) алинеја 1 на овој член во рок од три работни дена од поднесувањето на барањето.

(12) Овластено службено лице од надлежниот јавен орган е должно бараниот доказ од ставот (9) алинеја 1 на овој член да го достави во рок од три дена од денот на приемот на барањето.

(13)  Барањето и документите од ставот (9) на овој член, како и доказите по службена должност од ставовите (10) и (11) од овој член можат да бидат поднесени,прибавени и доставени и во електронска форма со употреба на средство за електронска идентификација преку Националниот портал за електронски услуги, согласно прописите од областа на електронското управување и електронските услуги и од областа на електронските документи, електронската идентификација и доверливите услуги.

(14) За минералните суровини од членот 4 став (2) алинеја 1 од овој закон изработка на геолошка документација, изведување и надзор на геолошки истражувања пропишана со овој закон, може да врши и странско правно лице, доколку добие потврда за вршење на наведените работи од органот на државната управа надлежен за работите од областа на геологијата и рударството. За добивање на потврда правното лице од држава која е членка на Европската унија треба да достави барање и докази со кои се потврдува дека лицето е регистрирано за вршење на соодветната дејност во земјата во која има седиште и дека има дозвола, односно лиценца за вршење на соодветните работи за кои бара потврда. Доколку во државата не се издава дозвола, односно лиценца, странско правно лице од држава членка на Европската унија е должно со барањето да достави доказ од надлежниот орган во таа држава дека согласно со нејзините прописи за вршење на соодветните работи не се издава дозвола, односно лиценца и доказ со кои се потврдува дека лицето е регистрирано за вршење на соодветната дејност во земјата во која има седиште. Врз основа на доставените докази, органот на државната управа надлежен за работите од областа на геологија и рударство ќе издаде потврда кои работи, согласно со овој закон, странското правното лице може да ги врши во Република Северна Македонија.

(15) Странско физичко лице кое има овластување, лиценца или друг акт од држава членка на Европската Унија може да врши работи на изработка на геолошка документација, изведување и надзор на геолошки истражувања и ревизија на геолошката документација во Република Северна Македонија само за минералните суровини од членот 4 став (2) алинеја 1 од овој закон, доколку овластувањето, лиценца или друг акт е потврдено од страна на органот на државната управа надлежен за работите од областа на енергетикатата, рударството и минералните суровини..
(16) Странско физичко лице може да ги врши работите од ставот (1) на овој член во правно лице регистрирано во Централниот регистар на Република Северна Македонија за вршење на тие работи само за минералните суровини од членот 4 став (2) алинеја 1 од овој закон.

(17) Странските физички и правни лица за изработка на геолошка документација, изведување и надзор на геолошки истражувања и ревизија на геолошката документација за минералните суровини од членот 4 став (2) алинеја 1 од овој закон се должни да имаат осигурување за одговорност за штета во осигурителна компанија во Република Северна Македонија, која би можела со нивната работа да им се предизвика на концесионерот или на трети лица.

(18) Лиценца издадена согласно со одредбите од овој член се одзема доколку се утврди дека правното лице - носител на лиценца изготви или завери  геолошка документација и извештај со констатации кои не се во согласност со овој закон и со изведените работи, изготви или завери стручна оцена (ревизија) со констатации кои не се во согласност со изведените работи за геолошка документациа од член 49 став (3).
(19) Лиценца издадена согласно со одредбите од овој член се одзема доколку се утврди дека правното   

лице - носител  на лиценцата води книга за извршени детални геолошки истражувања кои не се во согласност со изведените работи, и кои се  спротивни на одредбите од овој закон

(20) Во случаите од ставот (7) и (18) на овој член и член 49 став (5) и став (6) органот на државната управа надлежен за работите од областа на енергетиката, рударството и минералните суровини, лиценцата за изработка на геолошка документација, изведување и надзор на геолошки истражувања ја одзема по службена должност и донесува решение за престанок на важење на лиценцата.
(21) Во случаите од ставот (19) на овој член лиценцата се одзема врз основа на предлог на државниот геолошки инспектор со записник за констатирана неправилност, за што органот на државната управа надлежен за работите од областа на енергетиката, рударството и минералните суровини, донесува решение за престанок на важење на лиценцата за изработка на геолошка документација, изведување и надзор на геолошки истражувања.

(22) Против решението од ставовите (19) (20) и (21) на овој член не може да се поднесе жалба, а е дозволена тужба пред Управниот суд во рок од 30 дена од денот на приемот на решението.

(23) Правосилното решение за одземање на лиценца се евидентира во Регистарот за издадени овластувања и лиценци. 
(24) Правно лице носител на лиценца која е одземена поради неправилностите наведени во ставовите (18) (19) (20) и (21)  на овој член не може да добие лиценца за вршење на истите работи за кои се однесува одземената лиценца во рок од една година од денот на правосилноста на решението за одземање на лиценцата. Одговорното лице во правното лице на кое му е одземена лиценцата поради неправилности наведени во ставовите (18) (19) (20) и (21) на овој член, не може да основа друго правно лице за вршење на истата дејност која ја вршело правното лице на кое му е одземена лиценцата согласно со овој закон, во рок од една година од денот на правосилноста на решението за одземање на лиценцата. 
(25) Формата и содржината на референтната листа од став (4) на ово член,  барањето од став (9) на овој член,  формата и содржината на лиценцата за изработка на геолошка документација, изведување и надзор на геолошки истражувања, поблиските услови и начинот на добивање и одземање на лиценцата за изработка на геолошка документација, изведување и надзор на геолошки истражувања, како и висината на надоместоците за издавање на лиценцата ги пропишува министерот кој раководи со органот на државната управа надлежен за вршење на работите од областа на геологијата и рударството.

Член 63
Стручен испит за добивање на овластување  
(1) Стручниот испит за добивање на овластување за изработка на геолошка документација, изведување и надзор на геолошки истражувања (во натамошниот текст: стручен испит) се полага заради проверка на потребното стручно знаење од соодветната област.
(2) Стручен испит може да полага лице кое ги исполнува следниве услови: 

· да е државјанин на Република Македонија, 

· да е дипломиран инженер по геологија (диплома за завршено четиригодишно високо образование или диплома со 300 или 240 кредити според европскиот кредит трансфер систем (ЕКТС), 

· со правосилна одлука да не му е изречна забрана за вршење на професија, дејност или должност се додека траат последиците од забранат,

· да има најмалку три години работно искуство во областа на геолошките истражувања и изработка на геолошка документација и

· да достави доказ за најмалку три години искуство во изработка на геолошка документација.

(3) Органот на државната управа надлежен за работите од областа на енергетиката, рударството и минералните суровини или од него овластено лице, утврдува дали кандидатот ги исполнува условите за полагање на испитот.

(4) Против решението со кое е одбиено барањето за полагање на испитот, може да се поведе управен спор пред надлежен суд во рок од 30 дена од приемот на решението.

(5) На кандидатот му се овозможува да започне да го полага испитот во првиот нареден термин од денот на одобреното барање за полагање на испитот.

(6)
За полагање на стручниот испит, кандидатите плаќаат надоместок во висина определена согласно прописот од став (12) на овој член.

(7)
Испитот се состои од два дела, и тоа:

- писмен  дел (теоретски дел), со кој се проверува теоретското знаење на кандидатот и

- усмен дел (практична работа), со кој се проверува практичната способност на кандидатот.

(8)
Испитот се полага во мартовска, мајска, септемвриска и декемвриска испитна сесија.

(9)
Kандидатот го пријавува учеството на испитна сесија од ставот (5) на овој член од 1 до 15 ден од месецот кој претходи на месецот во кој се одржува испитна сесија.

(10)
Писмениот дел од испитот технички го спроведува правно лице регистрирано во Централниот регистар на Република Северна Македонија и избрано од Министерството за енергетика, рударство и минерални суровини во постапка согласно со Законот за јавните набавки.

(11)
Усниот дел од испитот со практична работа го спроведува Комисија која ја формира и разрешува министерот кој раководи со органот на државната управа надлежен за вршење на работите од областа на енергетиката, рударството и минералните суровини. Комисијата ја сочинуваат пет лица и тоа двајца претставници од Министерството за енергетика, рударство и менерални суровини, двајца претставници од научните области и еден претставник од Геолошки завод. На членовите на комисијата им следува паричен надоместок за извршената работа, кој на годишно ниво не го надминува нивото на три просечни месечни нето-плати исплатени во Република Северна Македонија за претходната година, објавени од Државниот завод за статистика.

(12)
Надоместокот за полагање на испитот се уплатува на сметката на сопствени приходи на Министерството за енергетика, рударство и минерални суровини.

(13)
 На кандидатот кој го положил испитот, министерот на предлог на комисијата од ставот (8) на овој член, му издава овластување за положен стручен испит.

(14)
 За спроведениот испит се води записник, а за сите спроведените испити евиденција, од страна на Министерството за енергетика, рударство и минерални суровини.

(15)
Министерот кој раководи со органот на државната управа надлежен за вршење на работите од областа на енергетика, рударство и минерални суровини поблиску ги пропишува:

1. програмата за полагање на испитот;

2.време и место за полагање на испит;

3.спроведување на испитот;

4.постапка за прекин и продолжување на полагањето на испитот;

5.содржина на испитот и начинот на бодирање на писмениот и устниот дел од испитот;

6. начинот на користење на електронскиот систем за полагање на писмениот дел од испитот;

7.електронско полагање;

8. техничките услови за просторијата во која се полага писмениот дел од испитот;

9.времетраење на писмениот и усниот дел на испитот;
10.овластување за  изработка на геолошка документација, изведување и надзор на геолошки истражувања
11.начинот на изработување и ревидирање на прашањата од испитот;

12.содржината, начинот и рокот на изработка на записникот и извештајот од полагање на испитот;

13. содржината и начинот на водење на евиденцијата за спроведени испити, како и роковите за нејзино чување.

(16) Барањето и документите од ставот (2) на овој член, можат да бидат поднесени и доставени и во електронска форма со употреба на средство за електронска идентификација преку Националниот портал за електронски услуги, согласно прописите од областа на електронското управување и електронските услуги и од областа на електронските документи, електронската идентификација и доверливите услуги

(17) Формата и содржината на барањето од став (2) на овој член, формата и содржината на овластувањето за изработка на геолошка документација, изведување и надзор на геолошки истражувања, како и висината на надоместокот за издавање на овластувањето ги пропишува министерот кој раководи со органот на државната управа надлежен за вршење на работите од областа на енергетиката, рударството и минералните суровини.

Член 64
Регистар на издадени овластувања и лиценци 
(1) Издадените лиценци и овластувања и одземените овластувања и лиценци се евидентираат во Регистар на издадени лиценци и овластувања кој го води Министерството за енергетика, рударство и минерални суровини.
(2) Регистарот од ставот (1) на овој член се објавува на веб страницата на Министерството  за енергетика, рударство и минерални суровини.

(3) Формата, содржината и начинот на водење на Регистарот на издадени овластувања и лиценци ги пропишува министерот кој раководи со органот на државната управа надлежен за работите од областа на енергетика,рударство и минерални суровини.

ДЕЛ V
СТРУЧНА ОЦЕНА РЕВИЗИЈА НА ГЕОЛОШКА ДОКУМЕНТАЦИЈА

Член 65
Стручна оценка (ревизија) на геолошка документација 
(1) Заради проверка и контрола во поглед на пропишаните мерки, стандарди и технички нормативи за вршење на геолошките истражувања, заштита при работа, сигурноста на луѓето, на подземните, површинските и соседните објекти и заштитата на животната средина, како и во поглед на примената на современите достигнувања и методи во геологијата и другите научни и технички дисциплини над изработената геолошка документација се врши стручна оцена (ревизија).

(2)  Стручната оцена (ревизија) над изработената геолошка документација може да вршат правни лица кои се запишани во Централниот регистар на Република Северна Македонија, вклучувајќи ги и странските правни лица со подружница запишана во Централниот регистар на Република Северна Македонија и кои поседуваат лиценца за изработка на геолошка документација, изведување и надзор на геолошки истражувања.
(3) Заради ревизија и контрола во поглед на пропишаните мерки, стандарди и технички нормативи за вршење на основните геолошките истражувања се формира  Државна комисија за одобрување на проекти, елаборати, за основни геолошки истражувања.
(4) Комисија од став (3)  ја формира и разрешува министерот кој раководи со органот на државната управа надлежен за вршење на работите од областа на енергетиката, рударството и минералните суровини. Комисијата ја сочинуваат пет члена и тоа двајца претставници од Министерството за енергетика, рударство и менерални суровини и тројца претставници од научните области. Стручно административните работи на комисијата ги води секретар претставник од Геолошки завод. На членовите на комисијата им следува паричен надоместок за поединечно извршената работа, кој на годишно ниво не го надминува нивото на три просечни месечни нето-плати исплатени во Република Северна Македонија за претходната година, објавени од Државниот завод за статистика.
Член 66
Ревизиска клаузула и ревизорски извештај

(1) За извршената стручна оцена (ревизија), правното лице  од членот 65 став (2) од овој закон, издава ревизиска клаузула и изготвува ревизиски извештај со кои потврдува дека геолошка документација е изработен согласно со овој закон и прописите донесени врз основа на овој закон.

(2) Ревизиската клаузула и ревизискиот извештај ги потпишуваат овластени лицата кои ја извршиле стручната оцена и одговорното лице во правното лице.

(3) Формата и содржината на ревизорската клаузула и ревизискиот извештај ги пропишува министерот кој раководи со органот на државната управа надлежен за работите од областа на енергетика,рударство и минерални суровини.
(4)За квалитетот стручната оцена (ревизија) на геолошка документација одговорено е правното лице  кој ја извршило стручната оцена (ревизија) како и овластените лицата кои поединечно ја извршиле истата во согласност со делот кој им бил доверен за стручна оцена (ревизија).

ДЕЛ VI
ГЕОЛОШКА БАЗА НА ГЕОЛОШКИТЕ ПОДАТОЦИ

Член 67
Геолошка база со геолошки податоци

(1) Геолошката база со геолошки податоци од извршените геолошки истражувања на територијата на Република Северна Македонија ја води Геолошкиот завод.
(2) Геолошкиот завод води архива на геолошка документација и ги чува и дистрибуира сите видови основни и регионални и детални геолошки карактеристики карти и толкувачи, евидентира и складира податоци за сите видови минерални суровини и води регистар на истражни работи, складира и чува геолошка и архивска документација и (податоци за дупчење и други видови истражни работи) и во соодветен центар (новоформиран централен склад) чува материјали од истражувања, истражно јадро, проби и др.

(3) Геолошката база ја сочинуваат геолошките податоци од:

· научните геолошки истражувања,

· проспекциските геолошки истражувања,

· основните геолошки истражувања,

· деталните геолошки истражувања,

· геолошки истражувања во текот на експлоатацијата,

· геолошки истражувања за определување на заштитни зони на водозафатни објекти наменети за јавно водоснабдување, градби, хдротехнички и линиски инфраструктурни и енергетски објекти и

· геохемиски истражувања на седименти, земјишта и карпи.

Член 68
Катастар на појави и наоѓалишта на минерални суровини

(1) Од добиените геолошки податоци од член 667, став (3) од овој закон, Геолошкиот завод води Катастар на појави и наоѓалишта на минерални суровини.

(2) Формата и содржината на Катастар на појави и наоѓалишта на минерални суровини ја пропишува министерот кој раководи со органот на државната управа надлежен за работите од областа на геологијата и рударството.

(3) Геолошкиот завод на секои десет години изготвува карта на појави и наоѓалишта на минерални суровини во размер 1:200.000.
(4) Формата и содржината на картата на појави и наоѓалишта на минерални суровини во размер 1:200.000 ја пропишува министерот кој раководи со органот на државната управа надлежен за работите од областа на енергетика,рударство и минерални суровини.
Член 69
Биланс на минералните суровини 

(1) Со цел увид во потенцијалот и состојбата со минералните суровини во Република Северна Македонија и планирање на рационално нивно искористување се води биланс на минералните суровини.

(2) Билансот на минерални суровини од ставот (1) на овој член го води Геолошкиот завод на годишно ниво во електронска форма .

(3) Формата и содржината на книгата за водењето на билансот на минерални суровини ја пропишува министерот кој раководи со органот на државната управа надлежен за работите од областа на енергетика,рударство и минерални суровини.
Член 70
Користење на геолошки податоци

(1) За потреби на планирање, проектирање и изработка на геолошка документација геолошките подлоги и податоци се обезбедуваат од Геолошкиот завод.

(2) Голошки подлоги од ставот (1) на овој член се исечоци од геолошки карти соодветно уразмерени и текстови т.е. извадоци од геолошка документација.

(3) Геолошка документација изработена без геолошки подлоги од Геолошкиот завод е невалидна.

(4) Геолошка документација од ставот (1) на овој член се издава на барање доставено од правни и физички лица 

(5) Барањето од ставот (4) на овој член, може да биде поднесено и во електронска форма со употреба на средство за електронска идентификација преку Националниот портал за електронски услуги, согласно прописите од областа на електронското управување и електронските услуги и од областа на електронските документи, електронската идентификација и доверливите услуги.

(6) За користење на геолошката документација се плаќа надоместок, определен во Тарифник за издавање на геолошка документација.

(7) Геолошкиот завод по доставеното барање од став (4) на овој член е должен во рок од  не подолг од 30 дена да ги издаде потребните подлоги..

(8) Издавањето на геолошките подлоги ве врши со доставување на доказ за извршена уплата од страна на барателот,

(9) Начинот на издавање на геолошката документација од ставот (1) на овој член го пропишува Директорот на  Геолошки завод.
(10) Тарифникот за издавање на геолошка документација од ставот (1) на овој член го пропишува Директорот на Геолошки завод.  
ДЕЛ VII

НАДОМЕСТОЦИ ЗА ВРШЕЊЕ НА ГЕОЛОШКИ ИСТРАЖУВАЊА

Член 71
Надоместок за вршење на геолошки истражувања

(1) Надоместок за вршење на геолошки истражувања согласно овој закон се плаќа за проспекциски геолошки истражувања, за вршење на детални геолошки истражувања и стекнување на дозвола за вршење на детални геолошки истражувања.

(2) Концесионерот кој врши проспекциски геолошки истражувања, детални геолошки истражувања и  стекнување на дозвола за вршење на детални геолошки истражувања на минерални суровини,  плаќа еднократен надоместок за користење на просторот кој се определува према видот на минералната суровина определен во концесијата, односно дозволата за вршење на детални геолошки истражувања.

Член 72
Утврдување на висина и начин на плаќање на надоместоците

(1) Владата на предлог на министерот кој раководи со органот на државната управа надлежен за работите од областа на енергетика,рударство и минерални суровини., донесува Тарифник за утврдување на висината на надоместоците за издавање на дозволи и концесии за вршење на детални геолошки истражувања и на проспекциски геолошки истражувања во кој ги утврдува висината на надоместоците за издавање на концесии за проспекциски геолошки истражувања, детални геолошки истражувања и дозволи за детални геолошки истражувања.  
(2) Средствата од ставот (1) на овој член се уплатуваат на соодветна уплатна сметка во рамките на трезорската сметка.

(3) Уплатените средства од ставот (1) на овој член се: 

-22% приход на Буџетот на Република Северна Македонија и 

-78% приход на буџетот на општината на чие подрачје се врши концесиската дејност. 

(4) Во случај кога концесиската дејност се врши на подрачје на повеќе општини, средствата од ставот (3) алинеја 2 на овој член сразмерно се распределуваат на општините, а во зависност од големината на просторот на кој е доделена концесијата.

(5) При спроведувањето на постапка за доделување на концесии за проспекциски геолошки истражувања и концесии за детални геолошки истражувања на минерални суровини на јавен повик, како почетна минимална цена утврдена од концедентот ќе се смета висината на надоместоците за проспекциски геолошки истражувања  и детални геолошки истражувања утврдени со тарифникот од ставот (1) на овој член.

ДЕЛ VIII
ЗАШТИТА НА ЖИВОТНАТА СРЕДИНА

Член 73
Заштита на животната средина

Концесионерот, Геолошкиот завод и вршителите на геолошки истражувања, се должни да се придржуваат кон одредбите на овој закон и Законот за животната средина и другите прописи од областа на животната средина и мора да ги спроведуваат мерките за заштита на животната средина од потенцијалните опасности и штетните влијанија.

Член 74
Надоместок на штета

Штетата сторена при вршење на геолошките истражувања се надоместува во согласност со прописите за надоместок на штета. кој ја надоместува концесионерот, Геолошкиот завод или вршителот на геолошки истражувања.
Член 75
Санација на околината и отстранување на последиците

(1) Концесионерот, Геолошкиот завод и вршителот на геолошки истражувања кои вршат геолошки истражувања, за време на истите, како и по нивното завршување мора да изведат санација на деградираниот простор.

(2) Санацијата на деградираните простори од извршените геолошки истражувања се врши согласно Планот за рекултивација на просторот од извршените геолошки истражувања.

.

Член 76
Обврска на концесионерот и имателот на дозволата за вршење на геолошки истражувања
При вршењето на геолошките истражувања концесионерот, Геолошкиот завод и вршителот на геолошки истражувања кои вршат геолошки истражувања на локација при вршењето на геолошките истражувања се должни да:

· Поседуваат елаборат за уредување на просторот и објектите со мерки за безбедност при работа 

· го оградат и означат непосредно просторот каде се вршат дејствија т.е. геолошки истражувања (ископи, дупчења и сл), и

· го санираат деградираниот простор од извршените геолошки истражувања. 

ДЕЛ IX
БЕЗБЕДНОСТ ПРИ РАБОТА
Член 77
Безбедност и здравје при вршење на геолошки истражувања

(1) Заради безбедност на животот и здравјето на работниците концесионерот, Геолошкиот завод и вршителот на геолошки истражувања кои вршат геолошки истражувања се должни: 

· навремено да ги спроведуваат мерките за безбедност при работа согласно со овој закон и Законот за безбедност и здравје при работа и 

· да ја организираат и уредат заштитата при работа со акт согласно со специфичните услови и опасности во своите објекти согласно со овој закон и Законот за безбедност и здравје при работа. 

(2) Концесионерот кој ги врши деталните геолошки истражувања во рудник е должен да обезбеди: 

· мерки за безбедност и здравје при работа особено со назначување на едно стручно лице за безбедност, 

· ангажирање на овластена здравствена установа за вршење стручни задачи за здравје при работа, 

· донесување на безбедносни мерки против пожар во согласност со посебни прописи, 

· донесување мерки за прва помош и евакуација во случај на опасност, 

· обука на вработените за безбедно извршување на работата врз основа на сопствена програма, 

· обезбедување на опрема за лична заштита за вработените и нејзината употреба, доколку преземените безбедносни мерки во работната средина не се доволни, 

· вршење на повремени прегледи и испитување на работната средина и опрема, 

· следење на здравствената состојба на вработните и 

· одржување на средствата за работа во исправна состојба, проверување на исправноста и безбедноста за работа со повремени прегледи и испитувања кои ги врши на начин и во рокови пропишани со актот што тој го донесува, односно со упатството на производителот, техничките прописи и стандарди. 

(3) Концесионерот кој ги врши деталните геолошки истражувања не смее да користи техничка опрема за која не е извршен технички преглед и за која нема издадено решение за употреба, ниту пак вработениот смее да употреби такви средства.

(4) Концесионерот кој ги врши деталните геолошки истражувања е должен да води евиденција за: 

· стручното обучување и оспособување на вработените за безбедна работа, 

· извршените прегледи на средствата за работа, 

· спроведените испитувања на физичките, хемиските и биолошките параметри, 

· штетноста и на микроклимата на работните места, 

· претходните и периодичните здравствени прегледи на вработените и 

· професионалните болести, заболувањата во врска со работата, повредите при работа и смртните случаи при работата. 

Член 78
Обврска за запознавање

Органите на управувањето и раководните работници кај концесионерот кој ги врши деталните геолошки истражувања се должни да организираат запознавање на сите работници со прописите и мерките за безбедност при работа, како и со мерките за спроведување на плановите за одбрана и акциите за спасување во случај на ненадејни несреќи. За таа цел концесионерот кој ги врши деталните геолошки истражувања е должен да организира обука на која работниците ќе се запознаат со прописите и техничките мерки за спроведување на планот на одбраната и спасувањето.

Член 79
Обврска за известување

(1) Секој работник, кој е вработен кај концесионерот што врши детални геолошки истражувања е должен веднаш да го извести непосредниот раководител за несреќа при работа, потешка повреда при работа, или појава што го загрозува животот на работниците, како и за причините за настанување на истите.
(2) Концесионерот кој ги врши деталните геолошки истражувања е должен веднаш, а најдоцна во рок од 48 часа по настанот, писмено да го извести Државниот геолошки инспектор за секој смртен случај, колективна несреќа, тешка телесна повреда и секоја појава која претставува непосредна опасност и ја загрозува безбедноста на вработените при изведување на геолошки истражувања.

ДЕЛ X
НАДЗОР

Член 80
Надзор

(1) Надзор над спроведувањето на овој закон и прописите донесени врз основа на овој закон врши Министерството за енергетика, рударство и минерални суровини.

(2) Инспекцискиот надзор над спроведувањето на одредбите од овој закон го врши Државниот инспекторат за енергетика, рударство и минерални суровини преку државни геолошки инспектори и државни инспектори за опрема, производи и постројки наменети за користење при вршење на геолошките истражувања и експлоатација на минерални суровини.
(3) Инспекцискиот надзор над спроведувањето на одредбите од овој закон кои се однесуваат на животната средина го врши Државниот инспекторат за животна средина преку државни инспектори за животна средина.

(4) Надзор над спроведувањето на одредбите од овој закон во однос на вршење на геолошки истражувања на минерални суровини без концесија и дозвола за геолошки истражувања на минерални суровини покрај надлежните инспекциски органи од ставот (2) на овој член врши и Министерството за внатрешни работи.

(5) Државниот инспекторат за енергетика, рударство и минерални суровини е должен секој шест месеци  до Министерството за енергетика, рударство и минерални суровини да доставува извештај за извршените  редовни инспекциски надзори.

Член 81
Надлежност и овластување

(1) Државниот геолошки инспектор врши непосреден инспекциски надзор над примената на законите, подзаконските акти и други општи акти, како и над примената на пропишаните стандарди и технички нормативи за вршење на работите при изведба на геолошки истражувања.

(2)  Државниот инспектор за опрема, производи и постројки наменети за користење при вршење на геолошки истражувања и експлоатација на минерални суровини врши непосреден инспекциски надзор над применувањето и придржувањето на законите, подзаконските акти и други општи акти, при користење на рударска техничка опрема и опрема, производи и постројки наменети за користење во геологијата и рударството.

 (3) Државните геолошки инспектори и државните инспектори за опрема, производи и постројки наменети за користење при вршење на геолошки истражувања и  експлоатација на минерални суровини се овластени да вршат инспекциски надзор над примената на прописите за безбедност и здравје при работа во субјектите кои изведуваат геолошки истражувања и рударски работи, согласно со овој закон и прописите за безбедност при работа.

(4) Државните инспектори за животна средина се овластени да вршат инспекциски надзор над примената на прописите за животна средина.

(5) Доколку инспекторот констатира прекршување на одредбите од овој закон за кои не е надлежен, прекршокот го констатира во записник и записникот му го предава на инспекторот кој што е надлежен за постапување, за водење на понатамошната постапка.

Член 82
Државен геолошки инспектор

Државниот геолошки инспектор врши непосреден инспекциски надзор над примената на законите, подзаконските акти и други општи акти и примената на пропишаните стандарди и технички нормативи при геолошките истражувања, а особено дали:

- концесионерот кој врши детални геолошки истражувања ги исполнува условите утврдени со овој закон и прописите донесени врз основа на овој закон,

-концсионерот врши геошоки истражувања во рударството член 43,44,45,46

- субјектот кој врши детални геолошки истражувања на минерални суровини има добиено концесија или дозвола за детални геолошки истражувања на минерални суровини,

- лицето кое ги изведува основните и деталните геолошки истражувања на минерални суровини поседува овластување и ги исполнува условите пропишани со овој или со друг закон,

- се вршат рударски мерења и дали поседуваат рударски планови за вршење на детални геолошки истражувања на минерални суровини со ажурирана состојба на изведените детални геолошки истражувања,

- работите ги изведува согласно со проектот за вршење на основните или деталните геолошки истражувања, стандардите и техничките нормативи,

- концесионерот најмалку еднаш годишно доставува извештај за извршените геолошки истражувања согласно со динамиката утврдена во проектот за геолошки истражувања,

- има книга во која се водат извршените истражни работи за геолошки истражувања,

- има елаборат за уредување на просторот и објектите со мерки за безбедност при работа,

- има решение за поставување на овластено лице за водење на работите при вршење на деталните геолошки истражувања,

- има донесено решение за поставување на одговроно лице за надзор и изведување на геолошките истражувања,

- има уверенија за стручна оспособеност на работниците за извршување на работите и за нивната здравствена состојба,

- има извештаи за извршени периодични прегледи и испитувања на опремата и орудијата за работа заради утврдување на нивната исправност,

- има донесено упатства за работа со мерки на безбедност и здравје при работа и

- поседува документација пропишана со овој или со друг закон.

Член 83
Државен инспектор за опрема, производи и постројки наменети за користење при геолошки истражувања

Државниот инспектор за опрема, производи и постројки наменети за користење при експлоатација на минерални суровини врши непосреден инспекциски надзор над применувањето и придржувањето на законите, подзаконските акти и други општи акти, а особено во однос на:

- исполнување на пропишаните стандарди и технички нормативи при работа на електричните уреди и инсталации, како и тоа дали тие со нивната работа го загрозуваат здравјето и животот и имотот на луѓето и животната средина,

- одржување во технички исправна и безбедна состојба на електричните постројки, уреди и инсталации,

- водење на евиденција за техничките карактеристики на опремата, извршените испитувања со видот и датумот на испитувањата, одговорните лица под чиј надзор се вршени испитувањата, утврдената состојба и предложените мерки за функционална исправност и безбедност на објектите, уредите и инсталациите,

- водење на евиденција во посебни контролни книги, испитни протоколи и извештаи за утврдените наоди и констатации од извршените прегледи и испитувања, како и преземените мерки и

- исполнување на пропишаните услови за стручната подготовка на лицата кои раководат и ракуваат со електричните постројки, уреди и инсталации.

Член 84
Запирање на геолошките истражувања

Државниот геолошки инспектор со решение ќе ги запре натамошните геолошки истражувања кога:

- деталните геолошки истражувања се вршат без концесија или дозвола за детални геолошки истражувања,

- деталните геолошки истражувања не се вршат според проектната документација, а таквите истражувања ја доведуваат во прашање стабилноста на објектот и безбедноста на животот и здравјето на луѓето, сообраќајот, соседните објекти и животната средина и природата и

- изведувањето на работите при основните или деталните геолошки истражувања се вршат спротивно на одредбите од овој закон.

Член 85
Запирање на изведба и користење на електрични инсталации и уреди

Државниот инспектор за опрема, производи и постројки наменети за користење при експлоатација на минерални суровини со решение ќе ја запре натамошната изведба или користење на електричните уреди и инсталации кога:

- изведбата на објектот или постројката се врши без дозвола или решение,

- изведувањето, односно изградбата на објектот или постројката не се врши според техничката документација врз основа на која е издадено одобрението за градба и

- електричните уреди и инсталации не се во согласност со пропишаните услови за безбедно ракување и користење со истите.

Член 86
Забрана за изведување на работи

Ако при вршењето на инспекцискиот надзор се утврди дека лицата кои раководат или ракуваат со објектите, уредите, постројките и инсталациите не ги исполнуваат условите утврдени со овој и прописите донесени врз основа на овој закон, инспекторот ќе донесе решение со кое ќе го забрани вршењето на тие работи.

Член 87
Констатации и наоди

(1) За извршениот инспекциски надзор, утврдената фактичка состојба, изведените докази, констатираните и утврдени неправилности и недостатоци, забелешки, изјави и други релевантни факти и околности, инспекторот составува писмен записник на местото на вршење на инспекцискиот надзор, или најдоцна во рок од три дена по извршениот инспекциски надзор доколку на лице место нема услови за составување на записникот.

(2) Записникот од ставот (1) на овој член го потпишуваат инспекторот и субјектот на инспекцискиот надзор на којму се предава еден примерок. Ако субјектот на инспекцискиот надзор одбие да го потпише записникот, инспекторот во записникот ќе ги наведе причините за одбивањето.

Член 88
Донесување на решенија на државните инспектори

Опомена и решение 

(1) При вршење на инспекциски надзор, за недостатоците утврдени согласно членовите 82,83,84,85 И 86 од овој закон, државниот геолошки инспектор и инспектор за опрема, производи и постројки наменети за користење при експлоатација на минерални суровини со решение изрекува опомена и определува рок во кој субјектот на инспекциски надзор е должен да ги отстрани неправилностите и недостатоците, утврдени со записник.

(2) По исклучок од ставот (1) на овој член, во случај кога инспекторот ќе оцени дека утврдените неправилности и недостатоци можат да предизвикаат или предизвикуваат непосредна опасност по животот и здравјето на луѓето или финансиска штета или штета по имотот од поголема вредност или загрозување на животната средина или загрозување на јавниот интерес, со решение изрекува друга инспекциска мерка, како задолжување, наредба, забрана и друга мерка, со која најсоодветно ќе се постигне целта на инспекцискиот надзор.

(3) Доколку по истекот на рокот определен при изрекувањето на опомената од став (1) на овој член, инспекторот утврди дека неправилностите и недостатоците сѐ уште не се отстранети, со решение изрекува друга инспекциска мерка, како задолжување, наредба, забрана и друга мерка, со која најсоодветно ќе се постигне целта на инспекцискиот надзор.

(4) Решението од ставовите (1), (2) и (3) на овој член, се донесува веднаш, а најдоцна во рок од осум дена од денот на изготвувањето на записникот од член 87 на овој закон.

(5) Кога при вршењето на инспекцискиот надзор не се утврдени неправилности и други повреди на закон или друг пропис или утврдените неправилности се отстранети во текот на вршењето на инспекцискиот надзор или во рокот утврден со решението од став (1) на овој член, инспекторот ја запира постапката со констатација во записникот од член 87 на овој закон.

(7) По исклучок од ставовите (2) и (3) на овој член, инспекторот може да изрече инспекциска мерка со усно решение наведено во записникот од член 86 на овој закон.

(8) Во случајот од ставот (7) на овој член, инспекторот е должен веднаш, а најдоцна во рокот утврден во став (4) на овој член, да донесе писмено решение за изрекување на инспекциската мерка.

(9)  Во случај кога констатираните неправилности и недостатоци можат да предизвикаат штетни последици, непосредна опасност по животот и здравјето на луѓето или финансиска штета или штета по имотот од поголема вредност или загрозување на животната средина или загрозување на јавниот интерес  или работењето на органот што го врши надзорот, органот на државната управа надлежен за вршење на работите од областа на енегетиката,рударството и минераните суровини за тоа веднаш ја известува Владата, а по потреба и други органи и предлага мерки за нивно отстранување согласно закон.

Член 89
Донесување на посебни решенија на државниот инспектор за животна средина

(1) При вршењето на инспекцискиот надзор, инспекторот за животна средина со решение ќе ги задолжи концесионерите да изработат и достават годишен извештај до надлежниот орган во рок не подолг од 90 дена,

(2) Доколку субјектите од ставот (1) на овој член не постапат согласно со решението на инспекторот за животна средина и не ги отстранат причините за настанатата состојба утврдени со решението, инспекторот за животна средина ќе поднесе прекршочна, односно кривична пријава пред надлежен суд.

(3) Во случај кога ќе се утврди постоење на непосредна опасност по животот и здравјето на луѓето, инспекторот ќе издаде усна наредба за итно и неодложно отстранување на утврдените недостатоци кои записнички ги констатира во соработка со Државниот санитарно-здравствен инспекторат и ќе ги извести и другите надлежни инспектори или други државни органи за утврдените неправилности и ќе побара нивна интервенција.

(4) Ако констатираните неисправности и неправилности од ставот (3) на овој член претставуваат опасност за загрозување на животната средина, животот и здравјето на луѓето, инспекторот веднаш ќе ја забрани работата на инсталацијата, објектот, постројката, уредот, како и употребата на средствата и опремата за вршење на дејноста.

(5) Во случаите од ставот (4) на овој член инспекторот донесува писмено решение во рок од 48 часа од издавањето на усната наредба.

(6) За вршењето на работите од ставот (1) на овој член инспекторот за животна средина има право на преземање и на други мерки утврдени со Законот за животната средина.

Член 90
Жалба и извршување на решение

(1) Против решението донесено од инспекторот може да се изјави жалба до Државната комисија за  одлучување во втор степен во управна постапка, постапка од работен однос и инспекциски надзор..

(2) Жалбата од ставот (1) на овој член не го одлага извршувањето на решението, ако со одлагањето на извршувањето на решението би настанала непосредна опасност по животот и здравјето на луѓето, имотот, животната средина и природата.

Член 91
Обврска за известување и давања на податоци

(1) Лицата кои подлежат на инспекциски надзор се должни во секое време да му овозможат на инспекторот да влезе во сите работни простории, на негово барање да му дадат известување и податоци во врска со надзорот,  да му ја стават на увид сета техничка и друга документација, да му обезбедат увид во технолошкиот процес и увид на соодветните сертификати и атести, да зема изјава од одговорните лица, да сослушува сведоци, да зема мостри, а по потреба да користи и услуги од стручни организации и лица.

(2) Ако во текот на инспекцискиот надзор е потребно да се извршат испитувања (анализи или вештачења) од страна на соодветна стручна организација, трошоците за испитувањата ги надоместува лицето кај кое е извршен инспекцискиот надзор, во случај кога со правосилно решение ќе се утврди дека резултатите од овие испитувања не се во согласност со закон и други прописи донесени врз основа на закон.

(4) Заради правилно утврдување на локацијата на вршењето на геолошки истражувања, како и во однос на утврдување на количините на експлоатираните минерални суровини во фаза на геолошки истражувања во текот на експлоатација, инспекторот може со решение да нареди да се изврши геодетско снимање, како и пресметка на откопани количини на минерални суровини.

(5) Геодетското снимање, како и пресметката на откопани количини на минерални суровини ја вршат трговци поединци - овластени геодети и трговски друштва за геодетски работи кои ги исполнуваат условите од Законот за катастар на недвижности.

(6) Трошоците за геодетското снимање од ставот (4) на овој член паѓа на товар на субјектот над кој се врши инспекциски надзор. 

Член 92
Привремена забрана за користење на предмети, средства и минерална суровина

Во случај кога при вршење на инспекциски надзор од страна на инспекторите, како и овластените лица во Министерството за внатрешни работи ќе се утврди дека се врши геолошки истражувања на минерални суровини без за тоа да е издадена концесија, односно дозвола за геолошки истражувања, за предметите, средствата со кои се вршат геолошки истражувања, ископ, односно експлоатација, транспорт, на минералната суровина, со решение се издава забрана за користење се до завршување на постапката, а согласно со Законот за инспекциски надзор.

Член 93
Преземање на неодложни мерки 

(1) Државниот геолошки инспектор и државниот инспектор за опрема, производи и постројки наменети за користење при вршење на геолошките истражувања и експлоатација на минерални суровини се должни веднаш на самото место да ги испитаат причините при смртен случај, колективна несреќа и тешка телесна повреда со посериозни последици при изведување на геолошки истражувања, како и да нареди мерки кои без одлагање мора да се преземат.

(2) Во случаите од ставот (1) на овој член државниот геолошки инспектор и државниот инспектор за опрема, производи и постројки наменети за користење при вршење на геолошките истражувања и експлоатација на минерални суровини до Основното јавно обвинителство се должни веднаш и во најкраток рок да поднесат извештај со мислење за причините и условите под кои се случила несреќата.

ДЕЛ XI
ПРЕКРШОЧНИ ОДРЕДБИ
Член 94
(1) Глоба во износ од 20.000 евра во денарска противвредност ќе му се изрече за прекршок на правното лице, ако:

· врши детални геолошки истражувања на енергетски, металични и/или техногени минерални суровини без доделена концесија или дозвола за детални геолошки истражувања;
· пред отпочнувањето со вршење на детални геолошки истражувања не обезбеди писмена согласност за земјиштето каде што се вршат деталните геолошки истражувања;

· во рок од 120 дена по завршувањео на деталните геолошки истражувања до органот на државната управа надлежен за вршење на работите од областа на минералните суровини не достави елаборат од извршените детални геолошки истражувања;

· го попречува државниот геолошки инспектор во вршењето на инспекцискиот надзор и не му ја стави на увид потребната документација за вршење на тој надзор;

· не постапува по извршното и конечно решение на државниот геолошки инспектор;
(1) Покрај глобата за дејствијата од ставот (1) на овој член на правното лице може да му се изрече и прекршочна санкција привремена забрана на вршење одделна дејност. Траењето на забраната не може да биде пократко од шест месеца ниту подолго од три години, како и дејноста чие вршење му се забранува на правното лице.

(2) Покрај прекршочната санкција на лицата од ставот (2) на овој член, за дејствијата од ставот (1) алинеа 1 и 2 на овој член може да се изрече посебна прекршочна мерка одземање на предмети со кои се вршени геолошките истражувања.

(3) Глоба за прекршок во износ од 2.000 евра во денарска противвредност ќе се изрече за прекршок за дејствијата од ставот (1) на овој член и за одговорното лице во правното лице и за тоа ќе му се изрече прекршочна санкција забрана на вршење професија, дејност или должност во траење од една до пет години.

Член 95
(1) Глоба во износ од 5.000 евра во денарска противвредност ќе му се изрече за прекршок на правното лице, ако:

· врши детални геолошки истражувања на неметалични минерални суровини, архитектонско украсен камен, песок и чакал кои не се наоѓаат на коритата и бреговите на површинските водни тела (водотеци, езера и акумулации и минерални, термоминерални и термални води, без доделена концесија или дозвола за детални геолошки истражувања;

· не достави извештај од извршените научни и проспекциски истражувања;
· во рок од 120 дена по завршување на деталните геолошки истражувања до органот на државната управа надлежен за вршење на работите од областа на минералните суровини не достави елаборат од извршените детални геолошки истражувања;

· во рок од 15 дена пред започнувањето на деталните геолошки истражувања до органот на државната управа надлежен за вршење на работите од областа на минералните суровини не го достави проектот за вршење на детални геолошки истражувања;

(2) Покрај глобата за дејствијата од ставот (1) на овој член на правното лице може да му се изрече и прекршочна санкција привремена забрана на вршење одделна дејност. Траењето на забраната не може да биде пократко од шест месеца ниту подолго од три години, како и дејноста чие вршење му се забранува на правното лице.

(3) Покрај прекршочната санкција на лицата од ставот (2) на овој член, за дејствијата од ставот (1) алинеа 2 на овој член може да се изрече посебна прекршочна мерка одземање на предмети со кои се вршени геолошките истражувања.

(4) Глоба за прекршок во износ од 1.000 евра во денарска противвредност ќе се изрече за прекршок за дејствијата од ставот (1) на овој член и за одговорното лице во правното лице и за тоа ќе му се изрече прекршочна санкција забрана на вршење професија, дејност или должност во траење од една до пет години.

Член 96
(1) Глоба во износ од 2.500 евра во денарска противвредност ќе му се изрече за прекршок на правното лице, ако:

· врши изработка, изведување и надзор на геолошки истражувања без овластување за изработка на геолошка документација, изведување и надзор на геолошки истражувања;

· депонира штетни, радиоактивни и други опасни и отпадни материи во напуштените рударски објекти во кои се вршеле геолошки истражувања;

· при вршењето на деталните геолошки истражувања се откријат и други видови на минерални суровини освен оние за кои е доделена концесија за детални геолошки истражувања, а истите не се опфатени со елаборатот од извршените детални геолошки истражувања и соодветно прикажани по квалитет и квантитет;

· врши научни и проспекциски истражувања без да достави известување;
· работите при геолошките истражувања не ги изведува согласно со проектот за вршење на детални геолошки истражувања, стандардите и техничките нормативи со кои е регулирано изведувањето на такви работи;

· не ги спроведува мерките за безбедност и здравје при работа согласно со овој и друг закон;
· работите при геолошките истражувања не ги изведува согласно со проектот за вршење на детални геолошки истражувања, стандардите и техничките нормативи со кои е регулирано изведувањето на такви работи;

(4) Покрај глобата за дејствијата од ставот (1) на овој член на правното лице може да му се изрече и прекршочна санкција привремена забрана на вршење одделна дејност. Траењето на забраната не може да биде пократко од шест месеца ниту подолго од две години, како и дејноста чие вршење му се забранува на правното лице.

(5) Глоба за прекршок во износ од 1.000 евра во денарска противвредност ќе се изрече за прекршок за дејствијата од ставот (1) на овој член и за одговорното лице во правното лице.

(6) Глоба во износ од 500 евра во денарска противвредност ќе му се изрече за прекршок на физичко лице за дејствијата од ставот (1) на овој член.

(7) Со глоба во износ од 500 до 1.000 евра во денарска противвредност за прекршокот од ставот
(1) на овој член ќе се казни и одговорното лице во правното лице.
Застареност

Член 97
(1) Застареноста на прекршоците од членовите 94,95 и 96 од овој закон е пет години.

Надлежен суд

Член 98
(1) За прекршоците од членовите 94,95 и 96 од овој закон прекршочна постапка води и прекршочна санкција изрекува надлежниот суд.

(2) Сторителот на прекршокот е должен освен глобата, да ги отстрани неправилностите од сторениот прекршок.

Постапка за порамнување

Член 99
(1) За прекршоците утврдени во членовите 94,95 и 96 од овој закон, државниот инспектор е должен на сторителот на прекршокот да му издаде прекршочен платен налог согласно Законот за прекршоците.

(2) Доколку сторителот го прими прекршочниот платен налог, истиот треба да го потпише. Примањето на прекршочниот платен налог од сторителот на прекршокот се забележува во записник.

(3) Во записникот од став (2) на овој член, се утврдува начинот на кој ќе се отстранат штетните последици од прекршокот, како и начинот на надминување на последиците од сторениот прекршок.

(4) Кога како сторител на прекршок се јавува правно лице, записникот и прекршочниот платен налог ги потпишува одговорното лице во правното лице или од него овластено лице.

(5) Државниот инспектор е должен да води евиденција за издадените прекршочни платни налози и за исходот од покренатите постапки.

(6) Во евиденцијата од ставот (5) на овој член, се собираат, обработуваат и чуваат следните податоци: име и презиме, односно назив на сторителот на прекршокот, живеалиште, односно престојувалиште, седиште, вид на прекршокот, број на прекршочниот платен налог кој му се издава и исходот на постапката.

(7) Личните податоци од ставот (6) на овој член, се чуваат пет години од денот на внесување во евиденцијата, согласно прописите од областа на заштита на личните податоци.

(8)Формата и содржината на прекршочниот платен налог ги пропишува министерот за енергетика,рударство и минерални суровини.
.

ДЕЛ XII
ПРЕОДНИ И ЗАВРШНИ ОДРЕДБИ

Член 100
(1) Постапки за геолошки истражувања  кои се започнати согласно Законот за минерални суровини („Службен весни на Република Македонија“ бр.136/2012, 25/2013, 93/2013, 44/2014, 160/2014, 129/2015, 192/2015, 39/2016, 53/2016, 120/2016, 189/2016 и 7/2019и „Службен весник на Република Северна Македонија“ бр.99/2022) ќе продолжат согласно одредбите од овој закон.

(2) Постапките за доделување на концесија за детални геолошки истражувања за кои Владата има донесено одлука за започнување на  постапка за доделување на концесија, ќе се завршат според одредбите на Законот за минерални суровини („Службен весни на Република Македонија“ бр.136/2012, 25/2013, 93/2013, 44/2014, 160/2014, 129/2015, 192/2015, 39/2016, 53/2016, 120/2016, 189/2016 и 7/2019и „Службен весник на Република Северна Македонија“ бр.99/2022)
(3) Постапките за стручна оцена (ревизија) на геолошка документација започнати согласно Законот за минерални суровини („Службен весни на Република Македонија“ бр.136/2012, 25/2013, 93/2013, 44/2014, 160/2014, 129/2015, 192/2015, 39/2016, 53/2016, 120/2016, 189/2016 и 7/2019 и „Службен весник на Република Северна Македонија“ бр.99/2022) , ќе се завршат согласно одредбите на Законот за минерални суровини („Службен весни на Република Македонија“ бр.136/2012, 25/2013, 93/2013, 44/2014, 160/2014, 129/2015, 192/2015, 39/2016, 53/2016, 120/2016, 189/2016 и 7/2019и „Службен весник на Република Северна Македонија“ бр.99/2022).

Член 101
Завршување на постапките
(1) Постапки за полагање на стручен испит започнати согласно Законот за минерални суровини („Службен весни на Република Македонија“ бр.136/2012, 25/2013, 93/2013, 44/2014, 160/2014, 129/2015, 192/2015, 39/2016, 53/2016, 120/2016, 189/2016 и 7/2019 и „Службен весник на Република Северна Македонија“ бр.99/2022) со влегувањето во сила на овој закон ќе запрат.Подносителите на барања за полагање на стручен испит можат во рок од шест месеца од денот на влегувањето во сила на овој закон да поднесат барање за полагање на стручен испит за стекнување на овластување.
(2) На носителите на издадените лиценци и овластувања за изработка на геолошка документација, изведување и надзор на геолошки истражувања Министерството за енергетика,рударство и минерални суровини во рок од шест месеци по влегувањето во сила на овој закон е должно  да им издаде лиценци и овластувања согласно одредбите од овој закон.

Член 102
Обврски за министерството

Министерството за енергетика,рударство и минерални суровини е должно во рок од една година од денот на влегувањето во сила на овој закон да ги усогласи склучените договори за концесија за детални геолошки истражувања и издадените дозволи за детални геолошки истражувања со одредбите на овој закон.
Член 103
Рокови за донесување на подзаконски акти

(1) Подзаконските акти утврдени со овој закон ќе се донесат во рок од две години од денот на влегувањето во сила на овој закон.

(2) Министерството за енергетика,рударство и минерални суровини е должно во рок од една година од денот на влегувањето во сила на овој закон да ги усогласи издадените лиценци и овластувања.

Член 104
Влегување во сила

 Овој закон влегува во сила осмиот ден од денот на објавувањето во „Службен весник на Република Северна Македонија“.

I.
ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГОТ НА ЗАКОН

Предлогот на Законот за геологија е составен од 12 делови со  107 члена, 

Првиот дел од предлог законот  ги опфаќа членовите од 1 до 8 со кои се уредуваат општи одредби кои  опфаќа предмет на уредување,  целите на законот, дефинрањето на поимите кои се употребуваат во законот........
Вториот дел од Предлогот на законот ги содржи членовите од 9 до 48 со две Глави и ‚ Поглавја и со истите се  уредуваат видовите на геолошки истражувања ...............
Во третиот дел се уредени прашањата во однос на геолошката документација и истиот ги опфаќа членовите од 49 до 56 .
Во четвртиот дел од Предлогот на Законот  се членовите 57 до 64  и се уредува прашањето за вршителите на геолошките истражувања........
Петтиот дел се членовите од 65 и 66, со кои се уредува струшната оцена ревизија на геолошката документација .......... 

Шестиот дел од Предлогот на законот ја уредува содржината на геолошката документација и видовите.Овој дел го опфаќаат членовите од 67 до 70. 

Во седмиот дел од Предлогот на законот се уредуваат надоместоците за издавање на концесии и дозвола за детални геолошки истражувања и овој дел го опфаќаат одредбите на членовите од 71 и 72. 

Осмиот дел од Предлогот на законот е делот за  одредби кои уредуваат прашања за заштита на животната средина и ги опфаќа членовите од 73 до 76
Во деветтиот дел од Предлогот на законот опфатен со членовите од 77 до 79 е уредена материјата за безбедност при работа......

Десеттиот дел од Предлогот на законот го уредува надзорот, односно  надлежните  органи кои согласно овој закон вршат надзор, видовите надзор, како и правата и обврските на органите за вршење надзор и субјектите на надзор и истиот е опфатен со членовите од 80 до 93.

Единасетиот дел се  прекршочните одредби,членови од 94 до 102 односно надлежните органи за водење прекршочна постапка и изрекување прекршочни санкции, како и видовите прекршоци и глобите и другите санкции кои може да им бидат изречени на прекршителите. 

Во дванаесетиот дел од Предлог на Законот се содржани преодните и завршните одредби и во истиот се уредени членовите од 103 до 107. 

II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ

Решенијата содржани во предлог законот се меѓусебно поврзани, чинат една правна целина  во која во најголем дел е вградена материјата од областа на геологијата,.  Решенијата кои содржани во ова законско решение се меѓусебно поврзани,  дел од нив  се заеднички и применливи за сите видови на детални геолошки истражувања и се содржани во заедничките делови од законот,  додека специфичните решенија се содржани во посебните делови од законот.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложеното законско решенија ќе се постигне исполнување на обврските преземени од  ќе се ........., ќе се воспостави ............, ќе се идентификуваат .............., ќе се создаде правна сигурност и подобрување на  постапките за доделување на концесија за геолошки истражувања, како и ќе се уредат други прашања од областа на геолошките истражувања.

